
Ўзбекистон Республикаси Президентининг “Қишлоқ хўжалигида сувни тежайдиган технологияларни 
жорий этишни янада жадал ташкил этиш чора-тадбирлари тўғрисида”ги қарори қабул қилинди. 

ҚАРОРГА КЎРА, ҚИШЛОҚ ХЎЖАЛИГИ 
ЭКИНЛАРИНИ ЕТИШТИРИШДА ТОМЧИЛАТИБ 
ВА ЁМҒИРЛАТИБ СУҒОРИШ ТИЗИМЛАРИНИ 
ҲАМДА ЕРНИ ЛАЗЕРЛИ УСКУНА ЁРДАМИДА 
ТЕКИСЛАНГАН ҲОЛДА ДИСКРЕТЛИ СУҒОРИШ 
УСУЛИНИ ЖОРИЙ ҚИЛИШ СУРЪАТИ БЕШ 
БАРОБАРГА ОШИРИЛАДИ.

ШУНГА КЎРА, 2021 ЙИЛДА РЕСПУБЛИКА 
БЎЙИЧА ЖАМИ 430 МИНГ ГЕКТАР МАЙДОНДА 
СУВНИ ТЕЖАЙДИГАН ТЕХНОЛОГИЯЛАР ЖОРИЙ 
ҚИЛИНАДИ. 

ШУНДАН СУҒОРИЛАДИГАН 200 МИНГ ГЕКТАР 
МАЙДОННИ ЛАЗЕРЛИ УСКУНА ЁРДАМИДА 
ТЕКИСЛАШ ОРҚАЛИ СУВДАН ФОЙДАЛАНИШ 
САМАРАДОРЛИГИ ОШИРИЛАДИ.

ШУНИНГДЕК, ПРОФЕССИОНАЛ ТАЪЛИМ 
МУАССАСАЛАРИДА 2021/2022 ЎҚУВ ЙИЛИДАН 
БОШЛАБ СУВНИ ТЕЖАЙДИГАН ТЕХНОЛОГИЯЛАРНИ 
ЖОРИЙ ҚИЛИШ ВА ФОЙДАЛАНИШ БЎЙИЧА 
МУТАХАССИСЛАР (КОНСУЛЬТАНТ) ТАЙЁРЛАШ, ҚАЙТА 
ТАЙЁРЛАШ ҲАМДА МАЛАКАСИНИ ОШИРИШ ТИЗИМИ 
ЖОРИЙ ЭТИЛАДИ.

СУБСИДИЯ МАБЛАҒЛАРИ ЖОРИЙ ҚИЛИНГАН 
СУВНИ ТЕЖАЙДИГАН ТЕХНОЛОГИЯЛАР КАМИДА 5 
ЙИЛ ИШЛАТИЛИШИ ШАРТИ БИЛАН АЖРАТИЛАДИ 
ҲАМДА БУНДАЙ ТЕХНОЛОГИЯЛАР ЖОРИЙ 
ҚИЛИНГАН ЕР МАЙДОНЛАРИ КАМИДА 5 ЙИЛ 
МОБАЙНИДА МАҚБУЛЛАШТИРИЛМАЙДИ.

2021 ЙИЛ 1 ДЕКАБРГА ҚАДАР СУВ ХЎЖАЛИГИ ВАЗИРЛИГИНИНГ 
МАВЖУД 1 688 ТА НАСОС СТАНЦИЯСИДА ЭЛЕКТР ЭНЕРГИЯСИНИНГ 
САРФИ ҲАМДА ЧИҚАРИЛГАН СУВ ҲАЖМИ ҲИСОБИНИ ЮРИТУВЧИ 
РЕСПУБЛИКА БЎЙИЧА ЯГОНА ЭЛЕКТРОН АХБОРОТ ТИЗИМИ ИШГА 
ТУШИРИЛАДИ.

2021 ЙИЛДАН ҚИШЛОҚ ХЎЖАЛИГИ МАҲСУЛОТЛАРИНИ 
ЕТИШТИРИШДА ДАВЛАТ ТОМОНИДАН ҚИШЛОҚ ХЎЖАЛИГИ 
ИШЛАБ ЧИҚАРУВЧИЛАРИГА СУВНИ ТЕЖАЙДИГАН 
ТЕХНОЛОГИЯЛАРНИ ЖОРИЙ ЭТИШ БЎЙИЧА ХАРАЖАТЛАРНИНГ 
БИР ҚИСМИНИ ҚОПЛАШ УЧУН СУБСИДИЯЛАР БЕРИЛАДИ. 

МАҲАЛЛИЙ ИШЛАБ ЧИҚАРУВЧИЛАР 
ТОМОНИДАН ИШЛАБ ЧИҚАРИЛГАН 
ЛАЗЕРЛИ ҚУРИЛМАГА ЭГА 
АВТОМАТЛАШТИРИЛГАН ЕР 
ТЕКИСЛАГИЧ АГРЕГАТЛАРИНИ СОТИБ 
ОЛГАН ҚИШЛОҚ ХЎЖАЛИГИ ИШЛАБ 
ЧИҚАРУВЧИЛАРИГА СОТИБ ОЛИНГАН 
ЕР ТЕКИСЛАГИЧ АГРЕГАТЛАРИ 
ҚИЙМАТИНИНГ 30 ФОИЗИ ДАВЛАТ 
БЮДЖЕТИДАН ҚОПЛАБ БЕРИЛАДИ.

Шу қисқа давр мобайнида мамлакатимизда 
“Янги Ўзбекистон”ни қуришга ёрдам бера-
диган миқёсига кўра улкан ислоҳотлар ва туб 
ўзгаришлар амалга оширилди, халқимизнинг 
улуғвор қудрати жўш урган ҳозирги замон-
да Ўзбекистонда янги бир Уйғониш — Учин-
чи Ренессанс даврига пойдевор шакллан-
тирилмоқда.

Кўриниб турибдики, янги босқичнинг бошла-

Почта алоқаси тизими бугунги кунда мамлакат ҳу-
дудларида хат ва почта жўнатмалари билан бир қатор-
да товарларни етказиб бериш, банк, молия ва давлат 
хизматларини кўрсатиш бўйича ўз инфратузилмасига 
эга бўлган муҳим соҳа ҳисобланади.

“Ўзбекистон почтаси” акциядорлик жамияти мамла-
катимизнинг почта алоқаси миллий оператори сифати-
да республика миқёсида 2 мингга яқин почта алоқаси 
объектига эга бўлиб, барча аҳоли пунктларини қамраб 
олган.

Шу билан бирга, Миллий оператор тармоғини 
ривож лантириш бўйича етарлича чоралар кўрилмаган-
лиги оқибатида Умумжаҳон почта иттифоқининг Почта 
ривожланиши индекси глобал рейтингида Ўзбекис-
тон 93-ўринда қолмоқда.

Почта алоқаси хизматларини кўрсатиш тизимини 
тубдан такомиллаштириш, соҳага замонавий техно-
логияларни жорий этиш, почта алоқаси хизматлари-
ни тақдим этиш фаолиятини тўлиқ автоматлаштириш 
орқали Почта ривожланиши индекси глобал рейтин-
гида мамлакатимизни биринчи 50 таликка киритиш 
мақсадида:

1. Қуйидагилар почта алоқаси хизматларини кўрса-
тиш тизимини такомиллаштиришнинг асосий йўналиш­
лари этиб белгилансин:

а) хат­хабар ташиш ва курьерлик хизматларини ри-
вожлантириш бўйича:

почта ва курьерлик хизматларини тақдим этиш фа-
олияти билан шуғулланиб келаётган маҳаллий ва хо-
рижий компаниялар билан ҳамкорликда “якуний ман-
зил” хизматини жорий этиш;

почта алоқасининг анъанавий хизматларини тако-
миллаштириш, уларни рақамлаштириш, жўнатмалар-
ни қабул қилиш, кузатиб бориш ва етказиш жара-
ёнларига ахборот технологиялари ва тизимларини 
жорий этиш орқали аҳоли, бизнес ва давлат идорала-
рига замонавий хизматларни тақдим этиш;

“Гибрид почта” жўнатмаларини қабул қилиш ва ет-
казиб бериш хизматлари сонини 2 баробарга ошириш;

б) электрон тижорат бозоридаги фаолиятни ривож­
лантириш бўйича:

маҳаллий ишлаб чиқарувчиларнинг маҳсулотлари-
ни онлайн сотиш ва мижозларга етказиб бериш имко-
ниятини берувчи электрон савдо майдончаси ахбо-
рот тизимини яратиш;

логистика марказларини ташкил этиш, товарларни 
сақлаш ва етказиб беришни ўз ичига олган хизмат-
ларни йўлга қўйиш ва ривожлантириш;

в) хизматлар бозоридаги почта алоқаси фаолияти-
ни ривожлантириш бўйича:

почта алоқаси объектлари орқали тўловларни он-
лайн режимда қабул қилиш автоматлаштирилган ти-
зимини модернизациялаш ва унинг мобиль иловасини 
ишлаб чиқиш;

республиканинг камида 1 000 та почта бўлимида, 
айниқса, олис ва чекка ҳудудларда молиявий хиз-
матлар турларини, хусусан, аҳолидан тўловлар қабул 

Ўзбекистон Республикаси Президентининг 
Қ А Р О Р И

ПОЧТА АЛОҚАСИ ХИЗМАТЛАРИНИ 
КЎРСАТИШ ТИЗИМИНИ ТУБДАН 

ТАКОМИЛЛАШТИРИШ 
ЧОРА-ТАДБИРЛАРИ ТЎҒРИСИДА

қилишни икки баробарга кенгайтириш ҳамда аутсор-
синг асосида банк хизматлари кўрсатилишини йўлга 
қўйиш;

олис ва чекка ҳудудлардаги почта бўлимида давлат 
хизматлари кўрсатилишини йўлга қўйиш;

почта алоқаси соҳасида жорий этилаётган янги хиз-
мат турларини инобатга олган ҳолда Миллий оператор 
тизимида фаолият юритувчи кадрларни қайта тайёр-
лаш ва малакасини ошириш.

2. Қуйидагилар:
2021-2023 йилларда Ўзбекистон Республикасида 

почта алоқаси соҳасини ривожлантириш бўйича 
“Йўл харитаси” 1­иловага мувофиқ;

2021­2025 йилларда Ўзбекистон Республикасида 
почта алоқаси соҳасини ривожлантиришнинг мақсад-
ли кўрсаткичлари 2­иловага мувофиқ тасдиқлансин.

3. Ахборот технологиялари ва коммуникацияла-
рини ривожлантириш вазирлиги, Қорақалпоғистон 
Республикаси Вазирлар Кенгаши, вилоятлар ва Тош-
кент шаҳар ҳокимликларининг қуйидагиларни инобат-
га олувчи 2021 йилда 42 та намунавий туманларда 
(шаҳарларда) почта алоқаси корхоналарини транс-
формация қилиш лойиҳаларини кўзда тутувчи 
“Йўл харита”ларини 3­16­иловаларга мувофиқ амал-
га ошириш тўғрисидаги таклифлари маъқуллансин:

а) почта биноларини қайта қуриш ва таъмирлаш 
ҳамда улардан унумли фойдаланиш бўйича: 

267 та почта алоқаси бўлими биносини таъмир-
лаш;

110 та бинони давлат­хусусий шериклик асосида 
замонавий кўринишда қайта қуриш бўйича келишувга 
эришиш;

б) телекоммуникация инфратузилмасини ривож­
лантириш ва моддий­техник базасини мустаҳкамлаш 
бўйича:

326 та почта алоқаси бўлимигача 754 км оптик то-
лали алоқа линияларини тортиш;

250 та почта алоқаси бўлимини замонавий ком-
пьютер техникаси ва мобиль қурилмалар билан 
таъминлаш;

в) почта алоқаси боғламасининг молиявий ва иқти-
содий аҳволини яхшилаш ҳамда почта хизматларини 
кўрсатиш бўйича:

42 та туман почта алоқаси боғламасида “Гибрид 
почта” жўнатмаларини чоп этиш ва унга ишлов берган 
ҳолда олувчиларга етказиб беришни йўлга қў йиш;

230 та почта алоқаси бўлимида банк хизматлари 
кўрсатишни йўлга қўйиш;

55 та қўшимча почта алоқаси бўлимини очиш ҳисо-
бидан 145 та янги иш ўрни яратиш.

4. Ахборот технологиялари ва коммуникациялари-
ни ривожлантириш вазирлиги (Ш.М.Садиков) ҳамда 
Миллий оператор (А.Н.Файзуллаев):

Юртимизнинг янги тарихида янги Ўзбекистон 
қурилишига замин яратган тарихий ҳодиса 
— Шавкат Мирзиёевнинг Ўзбекистон 
Республикаси Президенти лавозимига 
тайинланганига 4 йил тўлди.
2016 йил 14 декабрда Олий Мажлис 
йиғилишида Ўзбекистон Республикасининг 
Конституцияси 92-моддасига мувофиқ, 
Шавкат Мирзиёев “Ўзбекистон халқига 
садоқат билан хизмат қилишга, 
республиканинг Конституцияси ва 
қонунларига қатъий риоя этишга, 
фуқароларнинг ҳуқуқлари ва эркинликларига 
кафолат беришга, Ўзбекистон Республикаси 
Президенти зиммасига юклатилган 
вазифаларни виждонан бажаришга” 
тантанали қасамёд қилди. Унга қадар 
мамлакатнинг Асосий қонуни нормаларига 
мувофиқ, 2016 йил 6 сентябрдан 5 декабргача 
Президент вазифасини бажарувчи,  
5 декабрдан 14 декабргача эса Ўзбекистон 
Республикасининг сайланган Президенти 
сифатида фаолият юритди.

Тараққиёт ва юксалиш йиллари

ЯНГИ ЎЗБЕКИСТОН 
+УРИЛИШИНИНГ МЕЪМОРИ

Акмал САИДОВ, 
академик 

ниши ва мамлакат тараққиётининг жадал ди-
намикасини белгилаб бераётган кенг кўламли 
ислоҳотларнинг барча жабҳаларини биргина 
кичик мақолада тўлиқ қамраб олиш мумкин 
эмас. Бу ҳақда замонавий Ўзбекистоннинг кўп­
лаб олим ва тадқиқотчилари монографиялар 
ва илмий асарлар ёзадилар, деб ўйлайман.

Ўзбекистоннинг Покистондаги элчихона-
сида мамлакатимиз зиёрат туризми салоҳи-
ятини тарғиб қилиш бўйича видеоконферен-
ция ташкил этилди.

Тадбирда Ўзбекистон Бош вазири ўрин-
босари Азиз Абдуҳакимов, Вазирлар Маҳка-
маси ҳузуридаги Дин ишлари бўйича қўмита 
раиси Абдуғофур Аҳмедов, мусулмонлар 
идораси раисининг биринчи ўринбосари 

“Янги Ўзбекистон” учун махсус
Покистон диний ишлар бўйича федерал вазири: 

ИСЛОМ УММАТИ МУСУЛМОН ҚАДАМЖОЛАРИНИ 
САҚЛАБ ҚОЛГАНИ УЧУН ЎЗБЕКИСТОН РАҲБАРИЯТИ 

ВА ХАЛҚИДАН МИННАТДОР БЎЛИШИ КЕРАК
Ҳамиджон Эшматбеков, Покистон диний 
ишлар бўйича федерал вазири Пир Нур ул­
Ҳақ Қадрий, диний ишлар ва динлараро то-
тувлик бўйича федерал вазир, Ўзбекистон-
нинг Покистондаги зиёрат туризми элчиси 
Пир Ҳасиб ур­Раҳмон, Миллий ассамблея 
(парламент қуйи палатаси) спикери ўрин-
босари Қосим Хон Сури, Ислом мафкураси 
кенгаши раиси Қибла Аёз, ҳукмрон PTI пар-

тияси саноат қўмитаси раиси Ифтихор Расул 
Гҳумман, “Shahzad International Petroleum 
Exploration (Pvt) Ltd.” халқаро нефть компа-
нияси раҳбари Пир Нақиб ур­Раҳмон, Покис­
тондаги Ўзбекистон сайёҳлик ахборот мар-
кази директори Ҳамид Чоудри қатнашди.



2020 йил 15 декабрь, 243-сон
2 2021 йил 1 июлга қадар эса почта жўнатмаларини қабул қилиш, саралаш ва онлайн 

кузатиш бўйича автоматлашган тизим ишга туширилади.СИЁСАТ

Бошланиши 1-бетда

Интервью

Муносабат

Ўзбекистон Республикаси Президентининг 

ПОЧТА АЛОҚАСИ ХИЗМАТЛАРИНИ КЎРСАТИШ ТИЗИМИНИ ТУБДАН 
ТАКОМИЛЛАШТИРИШ ЧОРА-ТАДБИРЛАРИ ТЎҒРИСИДА

2021 йил 1 февралга қадар онлайн сав-
до майдончасини ишга тушириб, маҳсулот-
ларни республика бўйича, айниқса, олис ва 
чекка ҳудудларда савдога олиб чиқиш, Мил-
лий оператор тармоқларидан фойдаланиб, 
сотилган маҳсулотларни манзилларга етка-
зиб бериш тизимини жорий этсин;

АТ “Алоқабанк” (К.Н.Ирисбекова) билан 
биргаликда 2021 йил 1 мартга қадар почта 
алоқасининг анъанавий ва жорий этила-
ётган янги хизматлари бўйича малака-
ли мутахассисларни жалб қилган ҳолда, 
ўқув марказини ташкил қилсин ҳамда 2021 
йил якунига қадар 2 000 та, 2022 йилда бар-
ча ходимларнинг малакаси оширилишини 
таъминласин;

2021 йил 1 апрелга қадар Тошкент шаҳри, 
Қорақалпоғистон Республикаси ва вилоятлар 
марказларида биттадан почта алоқаси объ-
ектида мижозлар номига келган почта жўнат-
маларини олиш учун мўлжалланган ўз-ўзига 
хизмат кўрсатувчи автоматлаштирилган 
комплексларни (почтамат) жорий этиш бў­
йича синов/намунавий лойиҳаларни амалга 
оширсин ва 2021 йил якунига қадар яна 150 
та объектда ушбу хизматни жорий этиш чора-
ларини кўрсин;

2021 йил 1 июлга қадар почта жўнат-
маларини қабул қилиш, саралаш ва онлайн 
кузатиш имконини берувчи автоматлашган 
тизимни ишга туширсин ҳамда маҳаллий 
ва хорижий курьерлик компаниялари билан 
ҳамкорликни йўлга қўйган ҳолда уларнинг ти-
зимларига интеграция қилсин;

2021 йил 1 майга қадар тижорат банкла-
ри билан биргаликда банк пластик картала-
рига почта алоқаси бўлимлари орқали тўлиқ 
хизмат кўрсатиш (карталарни маблағ билан 
тўлдириш, нақд пул ечиш, жисмоний шахс­
ларни идентификация қилиш) тизимини жо-
рий этсин;

2021 йил 1 июлга қадар почта тар-
моқлари орқали аутсорсинг асосида тижо-
рат банклари номидан жисмоний шахсларга 
кредит бериш тўғрисида аризаларни қабул 
қилиш, кредитларни сўндириш бўйича тўлов-
ларни қабул қилиш, юридик шахслар кунлик 

савдо тушумини қабул қилиш каби банк хиз-
матлари кўрсатишни жорий қилишни таъ-
минласин;

2021 йил якунига қадар интернет­дўкон-
лари товарларини сақлаш ва етказиб бериш 
хизматларини ўз ичига олган 4 та логистика 
марказини ташкил этсин.

5. Ахборот технологиялари ва коммуни-
кацияларини ривожлантириш вазирлиги, 
Давлат активларини бош қариш агентлиги, 
Молия вазирлиги, тижорат банкларининг “Ўз-
бекистон почтаси” акциядорлик жамиятининг 
100 миллиард сўм миқдордаги оддий ак-
цияларини қўшимча чиқариш ҳамда маз-
кур акцияларни 17­иловада келтирилган кор-
хона ва ташкилотлар орасида жойлаштириш 
тўғрисидаги таклифи маъқуллансин.

2020­2024 йиллар якунига кўра Миллий опе-
ратор устав капиталидаги давлат улуши бўйича 
ҳисобланган дивидендлар почта алоқаси тар-
моғини ривожлантириш, ахборот тизимларини 
жорий этиш ва кўрсатилаётган хизматларни 
кенгайтириш учун устав капиталини ошириш 
(капитализация қилиш) шарти билан Миллий 
оператор ихтиёрида қолдирилсин.

 6. Ахборот технологиялари ва коммуника-
цияларини ривожлантириш вазирлиги ҳамда 
Миллий оператор Адлия вазирлиги билан 
биргаликда 2021 йил 1 апрелдан бошлаб 
олис ва чекка ҳудудларда жойлашган почта 
алоқаси объектларида камида 13 та турдаги 
давлат хизмати аутсорсинг асосида таш-
кил этилишини таъминласин.

Бунда, почта алоқаси хизмати ҳақи кўрса-
тилган давлат хизматлари учун тўланадиган 
давлат божлари, йиғимлари ва барча турдаги 
тўловлар суммасининг 10 фоизи миқдорида 
белгиланади ва Давлат хизматлари агентли-
ги томонидан маблағларнинг ўзига йўналти-
риладиган қисми ҳисобидан тўлаб берилади.

7. Ўзбекистон Республикаси Президенти-
нинг 2019 йил 24 майдаги “Экспорт фаолия­
тини молиялаштириш ва суғурта ҳимояси 
механизмларини кенгайтириш чора­тадбир-
лари тўғрисида“ги ПҚ­4337­сон ҳамда 2020 
йил 7 майдаги “Экспорт фаолиятини янада 
қўллаб­қувватлаш чора­тадбирлари тўғриси-
да”ги ПҚ­4707­сон қарорларига мувофиқ жо-
рий этилган маҳсулотларни экспорт қилишда 
автомобиль, темир йўл ва ҳаво транспор-

тида ташиш харажатларини 50 фоизгача 
миқдорида компенсация қилишга субси-
диялар тақдим этиш механизми маҳсулот-
ларни экспорт қилишда почта жўнатмалари 
орқали ташиш харажатларига ҳам татбиқ 
этилсин.

Экспорт ва инвестицияларни ри вож­
лантириш масалалари бўйича Ҳукумат ко-
миссияси (С.У.Умурзаков) бир ой муддатда 
маҳаллий экспорт қилувчи корхоналар (улар-
нинг ваколатли вакиллари)га маҳсулотларни 
экспорт қилишда почта жўнатмалари орқали 
ташиш харажатларини қисман компенсация 
қилишга субсидиялар тақдим этиш шартла-
ри, миқдорлари ва тартибини тасдиқласин.

8. Миллий оператор 2022 йил якунига қа-
дар ушбу қарор билан белгиланган чора­тад-
бирларни амалга ошириш учун зарур бўл-
ган, республикада ишлаб чиқарилмайдиган 
автомототранспорт воситалари, ускуналар, 
қурилмалар, моддий­техника ресурс лари, 
дастурий таъминот ва хизматларни импорт 
қилишда божхона тўловларидан (қўшилган 
қиймат солиғи ва божхона расмийлаштируви 
йиғимларидан ташқари) озод қилинсин.

9. Мазкур қарорда белгиланган чора­тад-
бирларнинг сифатли ва ўз вақтида бажари-
лишини мувофиқлаштириш ва мониторинг 
қилишнинг қуйидаги тартиби ўрнатилсин:

Бош вазир маслаҳатчиси — IТ-техноло-
гиялар, телекоммуникациялар ва иннова-
цион фаолиятни ривожлантириш масала-
лари департаменти бошлиғи О.М.Умаров 
— мазкур қарорда белгиланган вазифалар 
ва чора­тадбирларнинг сифатли ва ўз вақти-
да амалга оширилиши устидан тизимли назо-
ратни ташкил этади;

ахборот технологиялари ва комму-
никацияларини ривожлантириш вазири 
Ш.М.Садиков — почта алоқаси тизимини 
ривожлантириш масалалари бўйича опера-
тор ва провайдерларнинг фаолиятини му-
вофиқлаштиради, фойдаланувчиларнинг 

ҳуқуқлари ва қонуний манфаатларини ҳимоя 
қилади, шунингдек, ҳар ойда ҳисобот ойи-
дан кейинги ойнинг 15­санасига қадар ушбу 
қарор билан тасдиқланган “Йўл харита”ла-
ри ижроси тўғрисида умумлашган таҳлилий 
маълумотларни Вазирлар Маҳкамасига ки-
ритади;

Қорақалпоғистон Республикаси Ва-
зирлар Кенгаши Раиси, Тошкент шаҳар 
ва вилоятлар ҳокимлари — аҳоли гавжум 
жойларда устувор равишда почта алоқаси 
хизматларини кўрсатиш объектлари учун ер 
ажратиш, почта биноларидан самарали фой-
даланиш, уларни замонавий архитектура ва 
шаҳарсозлик талабларига мослаштиришни 
таъминлайди, шунингдек, ташкил этилаётган 
онлайн савдо майдончасига маҳаллий маҳ-
сулотларни жойлаштириш ишларига тадбир-
корларни кенг жалб қилади;

“Ўзбекистон почтаси” АЖ Бош дирек-
тори в.б. А.Н.Файзуллаев — қарор билан 
тасдиқланган “Йўл харита”ларида “Ўзбекис­
тон почтаси” АЖ олдига қўйилган вазифалар 
ҳамда чора­тадбирларнинг ўз вақтида ва си-
фатли амалга оширилишини таъминлайди.

10. Ахборот технологиялари ва комму-
никацияларини ривожлантириш вазирлиги 
манфаатдор вазирлик ва идоралар билан 
биргаликда икки ой муддатда қонун ҳуж-
жатларига ушбу қарордан келиб чиқадиган 
ўзгартириш ва қўшимчалар тўғрисида Вазир-
лар Маҳкамасига таклифлар киритсин.

11. Мазкур қарорнинг ижросини сама-
рали ташкил этишга масъул ҳамда шахсий 
жавобгар этиб Бош вазир маслаҳатчиси 
 О.М.Умаров ва ахборот технологиялари ва 
коммуникацияларини ривожлантириш вази-
ри  Ш.М.Садиков белгилансин.

Қарор ижросини ҳар чоракда муҳокама 
қилиб бориш, ижро учун масъул идоралар 
фаолиятини мувофиқлаштириш ва назорат 
қилиш  Ўзбекистон Респуб ликасининг Бош 
вазири  А.Н.Арипов зиммасига юклансин.

Бошланиши 1-бетда

Ўзбекистон Республикаси
   Президенти                           Ш.МИРЗИЁЕВ
Тошкент шаҳри,
2020 йил 14 декабрь

Видеоконференциянинг онлайн 
трансляцияси Facebook ва YouTube 
ижтимоий тармоқлари орқали намойиш 
этилди. Уни оддий сайёҳлардан тортиб 
Покистон ҳукумати ва илмий­академик 
доиралар вакилларини ўз ичига олган 
кенг жамоатчилик кузатиб борди. 

Тадбир аввалида Бухоро, Са-
марқанд, Хива, Термиз, Тошкент ва 
бошқа шаҳарлардаги муқаддас қа-
дамжолар ва маънавий­маърифий 
объектлари, мамлакатимизнинг зи-
ёрат, спорт ва академик туризм соҳа-
сидаги салоҳиятига бағишланган тақ-
димот ҳавола этилди.

Покистон диний ишлар бўйича фе-

Куни кеча Президентимиз Хоразм 
вилоятига ташрифи чоғида амали-
ётга татбиқ этилаётган лойиҳаларни 
кўздан кечириб, янги лойиҳалар бў­
йича топшириқлар бериб, айни пайт-
да масъуллар олдига бир қатор вази-
фаларни қўйгани элимизнинг эртанги 
кунга ишончини оширди, фуқаролари-

“Янги Ўзбекистон” учун махсус
Покистон диний ишлар бўйича федерал вазири: 

ИСЛОМ УММАТИ МУСУЛМОН ҚАДАМЖОЛАРИНИ САҚЛАБ 
ҚОЛГАНИ УЧУН ЎЗБЕКИСТОН РАҲБАРИЯТИ ВА ХАЛҚИДАН 

МИННАТДОР БЎЛИШИ КЕРАК
дерал вазири Пир Нур ул­Ҳақ Қадрий 
Ўзбекистон Республикаси Президенти 
Шавкат Мирзиёев бошчилигида мам-
лакатимизда зиёрат туризми, ислом қа-
дамжоларини қайта тиклаш ва таъмир-
лаш соҳасида амалга оширилаётган 
тарихий аҳамиятга молик ислоҳотлар-
ни катта мамнуният билан қайд этди.

Унинг таъкидлашича, жаҳон ис-
лом уммати вакиллари барча мусул-
монларнинг маънавий мероси бўл-
ган ислом қадамжоларини сақлаб 
қолиш ва ривожлантириш борасидаги 
 саъй­ҳаракатлари учун Ўзбекистон раҳ-
барияти ва халқидан миннатдор бўлса 
арзийди. Шу маънода, у Покистонда 
Ўзбекистон Президенти ислом тамад-
дуни бебаҳо объектларининг ишончли 
посбони сифатида эътироф этилаётга-

миз фаровонлигини яхшилаш йўлида 
муҳим қадам бўлди, деб баралла ай-
тиш мумкин.

Давлатимиз раҳбари вилоят фа-
оллари билан ўтказган йиғилишда 
“Маҳалла раиси — ислоҳотчи” тамо­
йили асосида ижтимоий муаммоларни 
ҳал қилиш бўйича тизим жорий қилиш 
ғоясини ўртага ташлади.

Бутун дунёда кузатилаётган ко-
ронавирус пандемияси шароитида 
ижтимоий ҳимояга муҳтож оилаларни 
моддий қўллаб­қувватлаш, оғирини 
енгил қилиш жараёнида маҳаллалар 
асосий бўғин вазифасини бажаргани 
ҳеч кимга сир эмас. Бу жараён тизим-
ли равишда давом этмоқда. Демак, 
маҳалла тизими халқимиз бошига си-
новли кунлар тушганида ўзини оқла-
ди. Эҳтиёжманд оилаларни аниқлаш 
ва уларнинг катта­кичик муаммолари-
ни ҳал қилиш мақсадида “темир даф-
тар”ларнинг шакл лантирилиши, бун-
дай оилалар аъзоларига ўзини ўзи 
банд қилиши учун имкониятлар яра-
тиб бериш, вақтинчалик экин ерлари 
билан таъминлаш каби масалалар 

ни, мамлакатни ислом оламининг бар-
ча зиёратчиларига кенг очиш бораси-
даги инсонпарвар ва бағрикенг сиёсат 
ижобий баҳоланаётганини қайд этди.

Қосим Хон Сурининг айтишича, 
 Ўзбекистоннинг тарихий шаҳарлари 
асрлар давомида покистонлик шоир-
лар, файласуфлар ва тарихчилар томо-
нидан эъзозланиб келинган. Покистон 
мактаб дарсликларида Самарқанд, Бу-
хоро ва Хива шаҳарлари ислом тамад-
дуни ва жаҳон маданияти марказлари 
сифатида эътироф этилади.

У Ўзбекистоннинг дунё мусулмон-
лари учун зиёрат туризмини ривож­
лантиришдаги ролига тўхталар экан, 
ўзбек халқи замонлар силсиласига 
мардонавор дош бергани, энг муҳими 
— Самарқанд, Бухоро, Хива, Термиз ва 

тезкор ечим топганида ҳам маҳалла-
нинг ўрни беқиёс бўлди. 

Маҳалламиздаги 1 060  хонадонда   
7 минг нафарга яқин фуқаро истиқо-
мат қилади. Нисбатан чекка ҳудуд 
бўлгани учун бизларда бандлик муам-
моси мавжуд. Ўтаётган йилда бу бора-
да ҳам бир қатор силжишга эришдик. 
Эҳтиёжманд оилаларга ўзини ўзи банд 
қилиши учун 2,5 гектар экин майдони 
ажратилди, шунингдек, чорва моллари 
ва парранда тарқатдик. 

Уйида ишсиз ўтирган аёллар банд-
лигини таъминлаш учун уларга тикув 
машиналари олишда, касб­ҳунарга 
қайта тайёрлашда яқиндан ёрдам бер-
дик. Натижада 40 нафар хотин­қиз-
нинг бандлигини таъминлашга эриш-
дик. Бу бир қараганда кичик рақамдек 
кўриниши мумкин. Аммо бир рақамга 
эътибор беринг: пандемия бошида  
30 хонадонни “темир дафтар”га кирит-
ган бўлсак, ҳозирга келиб бу дафтарда 
3 та хонадон қолди. Демак, Президен-
тимиз бошчилигида синовли даврда 
эътироф этгулик натижаларга эриш-
дик.

Қўқон каби шаҳарлари шон­шуҳратини 
қайта тиклаб, тарихий объектларнинг 
бузилишига йўл қўймаганини алоҳида 
таъкидлади. Ўзбекистон Президенти-
нинг зиёрат туризмини ривожлантириш 
соҳасидаги кенг кўламли ташаббусла-
ри ҳар бир мусулмонга ушбу мамлакат-
га саёҳат қилишдек эзгу орзусини рўёб-
га чиқариш имконини берди.

Ислом мафкураси кенгаши раиси 
Қибла Аёзнинг таъкидлашича, Жа-
нубий Осиёга ислом тамаддуни ва 
ривожланган маданиятни Бобур ва 
унинг авлодлари олиб кирган. Бундан 
ташқари, ушбу минтақага бобурийлар 
орқали ўзбек халқининг урф­одатлари 
ва ҳаёт тарзи ҳам кириб борган. 

“Дунё” АА. 
Исломобод.

Аслида чекка маҳаллада амали-
ётга айланган бу тажриба эндиликда 
янада кенг қулоч ёйиши, ҳеч шубҳа-
сиз. Шу маънода “Маҳалла раиси 
— ислоҳотчи” тамойилининг пой-
девори қўйилганини эътироф этиш 
керак. 

Эндиликда Президентимиз шу эзгу 
ишларни давом эттириш, маҳалла 
кесимида фуқаролар муаммоларини 
тезкор ўрганиш, ҳал қилиш учун ўз им-
кониятидан кенг фойдаланиш, керак 
бўлса муаммони тегишли мутасадди-
лар олдига қўйиш каби янгича тизимни 
шакллантириш вазифасини олдимизга 
қўймоқда. Бу бир томондан бошқару-
внинг энг қуйи бўғини — маҳалла учун 
ишонч бўлса, бир томондан масъулият 
ҳамдир.

Президентимизнинг  “2021 йил — 
Хоразмда уйғониш йили бўлади”, де-
ган фикрлари замирида ислоҳотлар 
учун ҳамиша — ҳар куни, ҳар соат, ҳар 
дақиқа сергак бўлиш, фуқароларимиз-
нинг эртанги фаровон турмушини таъ-
минлаш йўлида доимо хизматга тайёр 
туриш ғояси мужассам. 

“МА/АЛЛА РАИСИ — ИСЛО/ОТЧИ” ТАМОЙИЛИ
ижтимоий муаммоларни ҳал қилишда янги тизим

Умид  НУРУЛЛАЕВ,
Хоразм вилояти 
Хонқа туманидаги
“Гулистон” маҳалла 
фуқаролар йиғини раиси

Рўзғорида етишмовчилик 
бўлса ёки қайсидир 
таъминот идораси 
томонидан нотўғри 
тўлов ҳақида хабарнома 
олган фуқаро аввало 
кимга мурожаат қилади? 
Албатта, маҳалла 
фуқаролар йиғинига. Ўзи 
яшаб турган ҳудуддаги 
барча масалалар бўйича 
илк маслаҳат сўраб 
келинадиган даргоҳ ҳам 
маҳалла.

Ўзбекистон илм­фани 
оғир жудоликка учради. 

Атоқли олим, Ўзбекистон 
Фанлар академияси акаде-
миги Иброҳимжон Исканда-
ров шу йил 13 декабрь куни 
88 ёшида вафот этди. 

И.Искандаров 1932 йил 
8 майда Қозоғистон Респуб­
ликаси Чимкент вилоятида 
туғилди. 1953 йилда Тош-
кент молия­иқтисод инсти-
тутини тамомлади. Москва 
давлат иқтисодиёт институ-
ти аспирантурасида таҳсил 
олиб, 1962 йилда номзод-

лик, 1970 йилда докторлик диссертациясини ҳимоя қилди. 
1979 йилда Ўзбекистон Фанлар академиясининг ҳақиқий 
аъзоси этиб сайланди.

Меҳнат фаолиятини Бухоро вилояти молия бўлимида 
бош лади. Турли йилларда Ўзбекистон Фанлар академияси 
тизимида масъул ишларда, Ўзбекистон Республикаси Дав-
лат режа қўмитасида раҳбарлик лавозимларида, Тошкент 
халқ хўжалиги институти (ҳозирги Тошкент давлат иқтисодиёт 
университети) ректори вазифасида самарали меҳнат қилди. 

У ўзининг қарийб 60 йиллик илмий ва ташкилотчилик 
 фаолияти давомида республикамизда иқтисодиёт соҳаси-
даги долзарб масалаларни тадқиқ этиш, юқори малакали 
кадрлар тайёрлаш ишига муносиб ҳисса қўшди. Хусусан, 
респуб ликада енгил саноат ривожининг иқтисодий муаммо-
ларини ечиш, пахтачилик ва пахтани қайта ишлаш корхона-
лари ўртасида иқтисодий муносабатларни такомиллашти-
ришнинг янги механизмларини ишлаб чиқиш, қулай ишлаб 
чиқариш омиллари асосида кўп тармоқли тўқимачилик маж­
муаларини ташкил этиш, уларни юксалтириш ва иқтисо-
дий самарадорлигини асослаш бўйича назарий ва амалий 
тадқиқотларни амалга оширди. 

Унинг иқтисодиёт йўналишига бағишланган 500 дан зиёд 
илмий мақолалари, китоб ва монографиялари юртимизда 
ва хорижий мамлакатларда кенг эътироф этилган.

Талабчан ва жонкуяр устоз кўплаб ёшларга илм­фан сир-
ларидан сабоқ бериб, 50 дан ортиқ фан номзодлари ва фан 
докторлари тайёрлади.

Академик И.Искандаровнинг мамлакатимиз илм­фани-
ни ривожлантириш борасидаги хизматлари давлатимиз 
томонидан муносиб тақдирланди. У Беруний номидаги 
 Ўзбекистон Республикаси давлат мукофоти совриндори ва 
“Ўзбекистон Республикасида хизмат кўрсатган фан арбоби” 
фахрий унвонига сазовор бўлган эди. 

Йирик олим, меҳрибон устоз, камтарин инсон Иброҳимжон 
Искандаровнинг ёрқин хотираси қалбларимизда ҳамиша 
сақланиб қолади.

Ш.МИРЗИЁЕВ, Т.НОРБОЕВА,  Н.ИСМОИЛОВ, 
А.АРИПОВ,  Б.ЙЎЛДОШЕВ

АКАДЕМИК
ИБРОҲИМЖОН ИСКАНДАРОВ

ЎЗБЕКИСТОНДА ПОЧТА ХИЗМАТИ 
ТАКОМИЛЛАШТИРИЛАДИ

Эндиликда мамлакатимиз аҳолиси почта 
бўлимлари орқали пластик карталарини маб­
лағ билан тўлдириш, нақд пул ечиш, кредит 
олиш тўғрисидаги аризаларни расмийлашти-
риш, кредитларни сўндириш каби кўплаб хиз-
матлардан фойдаланиши мумкин бўлади.  

2021 йил 1 февралга қадар миллий опе-
раторнинг онлайн савдо майдончаси ишга ту-

ширилади. Бу тизим орқали тадбиркор ишлаб 
чиқарган маҳсулотини Республика бўйича сав-
дога олиб чиқиш ва уларни ўз вақтида манзил-
га етказиб бериш имконига эга бўлади.

2021 йил 1 июлга қадар эса почта жўнат-
маларини қабул қилиш, саралаш ва онлайн 
кузатиш бўйича автоматлашган тизим ишга 
туширилади. 

Алишер 
ФАЙЗУЛЛАЕВ, 
“Ўзбекистон 
почтаси” АЖ 
бош директори 
вазифасини 
бажарувчи:

Жамшид 
ЭГАМБЕРДИЕВ,
Ахборот 
технологиялари ва 
коммуникацияларини 
ривожлантириш вазири 
ўринбосари:

— Давлатимиз раҳбари 
томонидан имзоланган маз-
кур қарор билан 3 та асо-
сий йўналишда вазифалар 
белгилаб берилган. Булар 
почта алоқаси хизматлари-
ни кенгайтириш, ҳажмини 
ошириш, сифат кўрсаткичла-
рини яхшилашдан иборат. 
Бунинг учун тизимга ахборот 
технологиялари кенг жорий 
этилади, электрон тижорат 
соҳаси фаолияти такомил-
лаштирилади, ҳудудларда 
жойлашган, хусусан, қишлоқ 
жойларидаги почта алоқаси 
бўлимлари орқали банк­мо-
лия ва давлат хизматлари 
кўрсатилади. Ушбу қарорни 
“Ўзбекистон почтаси” тизи-

— Бугунги кунда почта 
тизими фақат анъанавий 
хизматларга боғланиб қола-
ётгани, мавжуд бинолардан 
самарасиз фойдаланилаёт-
гани, қолаверса, курьерлик 
хизматлари ва почта мил-
лий оператори билан ўзаро 
ҳамкорликнинг йўқлигини 
Халқаро почта иттифоқининг 
глобал рейтингида 93 ўрин-
да турганимиз ҳам кўрсатиб 
турибди. Ушбу қарорнинг қа-
бул қилинишидан кўзланган 
асосий мақсад эса почта ти-
зимидаги қатор муаммоларни 
бартараф этишдан иборат.

Бу борада аниқ вазифа-
лар белгиланган. Хусусан, 
қарор билан Қорақалпоғистон 

мида фаолият кўрсатувчи 
ходимлар кўтаринки руҳда 
кутиб олди. Чунки соҳа бир 
неча йиллардан буён оғир 
аҳволга келиб қолган эди. 
Қарор билан лойиҳалар учун 
молиявий маблағлар манба-
лари ҳам белгилаб берилган. 

“Йўл харитаси”да қатор 
лойиҳалар кўзда тутилган. 
Бу лойиҳалар орқали “Ўз-
бекистон почтаси”нинг мод-
дий­техник базаси такомил-
лаштирилади, янги транспорт 
воситалари олинади, ахборот 
воситалари кенг жорий эти-
либ,  кўрсатилаётган хизмат-
ларнинг ҳажми ва сифати 
оширилади. 

Республикаси, вилоятлар ва 
Тошкент шаҳрида учтадан 
намунавий туманлар танлаб 
олиниб, уларда почта алоқа-
си бўлинмасини трансфор-
мация қилиш бўйича умумий 
қиймати 9,6 миллиард сўм 
бўлган 779 та чора­тадбир-
ларни амалга ошириш кўзда 
тутилган. Мазкур чора­тад-
бирлар режасидан авва-
ло, белгилаб олинган 42 та 
туманнинг почта алоқаси 
объектларини таъминлаш, 
моддий­техник базасини 
мус таҳкамлаш, уларда банк 
хизматларини кўрсатиш ти-
зимини жорий этиш ҳамда хо-
димларнинг малакасини оши-
риш масалалари ўрин олган. 

Ўзбекистон Республикаси Президентининг “Почта алоқаси 
хизматларини кўрсатиш тизимини тубдан такомиллаштириш 
чора-тадбирлари тўғрисида”ги қарори қабул қилинди. Қарорда 
почта жўнатмаларини етказиб бериш муддатларини 3 баробарга 
қисқартириш, электрон тижоратнинг ривожланиши учун қўшимча 
шарт-шароитлар яратиш, олис ва чекка ҳудудларда аҳолининг 
банк-молия ва давлат хизматларидан фойдаланиш имкониятини 
кенгайтириш каби вазифалар белгиланган. 



Янги Ўзбекистон — бу давлат фаолияти, аввало, халқ тинчлиги ва фаровонлигини 
таъминлашга, жамиятда адолат ғоялари ва тамойилларининг тантана қилишига 

қаратилган мамлакатдир.
ИСЛОҲОТ 32020 йил 15 декабрь, 243-сон

илм­фансиз тасаввур этиш қийин. 
Шавкат Мирзиёевнинг давлат раҳ-

бари сифатидаги илк учрашуви 2016 
йил 30 декабрда академик фан вакил-
лари билан бўлганида ҳам чуқур рам-
зий маъно мужассам. Унда ҳукумат 
аъзолари, вазирликлар ва идоралар, 
давлат ва жамоат ташкилотлари, ти-
жорат банклари раҳбарлари, зиёлилар, 
Фанлар академияси аъзолари, етакчи 
олий ўқув юртлари ректорлари ишти-

рок этди. 
Давлатимиз раҳбари илм­фан ва 

ишлаб чиқариш интеграциясини му-
стаҳкамлаш, таълим тизимини, ин-
новацион иқтисодиётни ривожланти-
риш, илм­фан ривожини янги босқичга 
кўтаришга катта эътибор қаратди. 
Илм­фан ва олимларни ҳар томонла-
ма қўллаб­қувватлаш, мамлакатнинг 
интеллектуал, илмий ва маърифий са-
лоҳиятини ошириш, илм­фаннинг ижти-
моий­иқтисодий тараққиётдаги ролини 
мустаҳкамлаш, олим ва ўқитувчилар 
фаолиятини қўллаб­қувватлаш, юқори 
малакали кадрлар тайёрлаш сифатини 
ошириш давлатнинг устувор вазифала-
ридан бири сифатида белгиланган. 

Бу борадаги ишлар изчил ва ти-
зимли тарзда давом этмоқда. Мазкур 
соҳада “Илм-фан ва илмий фаолият 
тўғрисида”ги, “Инновацион фаоли-
ят тўғрисида”ги ва “Таълим тўғри-
сида”ги қонунлар, Президентнинг 170 
дан ортиқ ҳужжати қабул қилинди, 
 Ўзбекистон Республикасини иннова-
цион ривож лантириш стратегияси, 
шунингдек, узоқ муддатли (2030 йил-
гача) Илм-фан, олий таълим тизими, 
давлат ва мактабгача таълим тизим-
ларини ривожлантириш бўйича кон-
цепция тасдиқланди ва амалга оши-
рилмоқда. Энг муҳим мақсадга эришиш 
йўлида инсон капиталини ривожланти-
ришга йўналтирилган, Ўзбекистоннинг 
2030 йилга келиб “Глобал инноваци-
он индекс” рейтинги бўйича жаҳоннинг 
50 илғор мамлакати қаторига кириш 
стратегик режаси қабул қилинди. 

Илм­фаннинг ўзини ривожланти-
ришда фундаментал тадқиқотлар 
муҳим роль ўйнайди. Айнан улар 
орқали янги билимлар эгалланади ва 
назариялар шаклланади ҳамда истиқ-
болли амалий тадқиқотлар ва инно-
вацион ишланмалар учун мустаҳкам 
пойдевор яратилади. Натижада бу-
гунги кунда мамлакатимиздаги юздан 
ортиқ академик ва соҳавий илмий му-
ассасадан иборат илмий секторда 65 
та илмий­тадқиқот институти фаолият 
кўрсатмоқда. Шу билан бирга, олий 
ўқув юртлари ва уларнинг филиалла-
рида ҳам илмий изланишлар олиб бо-
рилмоқда.

Олий таълим соҳасида давлат­ху-
сусий шериклигини ривожлантириш, 
ҳудудларда давлат ва нодавлат олий 
ўқув юртлари фаолиятини ташкил 
этиш, соҳада соғлом рақобат муҳити-
ни яратиш асосида олий таълим билан 
қамраб олиш даражасини 50 фоиздан 
зиёдга ошириш вазифаси қўйилган. 
Бугунги кунда республикада 114 дан 
ортиқ олий ўқув муассасаси мавжуд 
бўлиб, улардан 93 таси маҳаллий, 21 
таси хорижий олий ўқув муассасаси 
ва уларнинг филиалларидир. Хусусан, 
сўнгги 3 йил ичида 6 та олий ўқув му-

ассасаси ва 17 та филиал, шунингдек, 
хорижий олий ўқув муассасаларининг 
14 та филиали ташкил этилди.

Бешинчидан, янги Ўзбекистон — 
бу давлат фаолияти, аввало, халқ 
тинчлиги ва фаровонлигини таъ-
минлашга, жамиятда адолат ғоялари 
ва тамойилларининг тантана қили-
шига қаратилган мамлакатдир.

Биргина мисол келтирсак. Дунёда 
давом этаётган коронавирус пандемия­

си Шавкат Мирзиёевнинг мамлакат 
соғлиқни сақлаш тизимини чуқур ислоҳ 
қилиш, аҳолига кўрсатилаётган тиб-
бий хизматларни дунёда етакчи ўринга 
олиб чиқиш, мамлакатимизда замона-
вий жиҳозлар ҳамда малакали кадрлар 
билан таъминланган юқори технологик 
ва самарали тиббий хизмат кўрсатиш 
тизимини шакллантириш, тиббиёт му-
ассасаларининг илмий, услубий ва 
таълим бериш салоҳиятини ривожлан-
тириш, соғлиқни сақлаш тизимида за-
монавий тиббий асбоб­ускуналар, ди-
агностика воситалари ва усулларидан 
кенг фойдаланиш, жамиятда соғлом 
турмуш тарзи ва соғлом овқатланиш 
маданиятини юксалтириш бўйича 
амалга оширган қадамлари ва ташаб-
буслари қанчалик ўз вақтида қўйилгани 
ҳамда ҳаётий эканини кўрсатди. 

Пандемия миллий соғлиқни сақлаш 
тизими учун ҳам жиддий синов ва катта 
тажриба мактабига айланди. Мамла-
катда бу хавфли касалликка қарши ку-
рашиш учун мисли кўрилмаган ишлар 
амалга оширилди. Жумладан, кўплаб 
янги шифохоналар ва карантин зона-
лари фойдаланишга топширилди. Кўп­
лаб қўшимча тиббий асбоб­ускуналар 
ва тез ёрдам машиналари харид қилин-
ди. Илғор хорижий амалиёт ва миллий 
тажрибани ҳисобга олган ҳолда даво-
лаш усуллари такомиллаштирилмоқда. 
Коронавирусга қарши курашаётган ши-
фокорлар ишини муносиб рағбатлан-
тириш чора­тадбирлари кўриляпти. Бу 

Бошланиши 1-бетда

Шу ўринда Шавкат Мирзиёевнинг 
мамлакат раҳбарлигига келиши би-
лан жамият ва давлат ҳаётининг бар-
ча соҳаларини демократлаштириш ва 
либераллаштириш, янги Ўзбекистонни 
қуриш борасида бошлаган улкан ишла-
ридан фақат айрим чизгиларни тилга 
олгинг келади.

Биринчидан, Ҳаракатлар страте-
гияси — янги Ўзбекистонни қуриш 
учун пойдевордир. Бугунги жадал 
суръатларда ривожланаётган дунёда 
фақат замон билан ҳамнафас одим-
лаётган, жамият ва давлатни модерни-
зация қилиш учун зарур ислоҳотларни 
амалга ошираётган давлатларгина 
рақобатбардош бўла олишини англаш-
дан келиб чиқиб, янги Ўзбекистон учун 
янги сиёсат ва мамлакат тараққиёти 
учун узоқ муддатли стратегия ишлаб 
чиқиш зарурлиги қайд этилди.

Қисқа вақт ичида Шавкат Мирзиёев-
нинг бевосита раҳбарлигида туб ва 
жадал демократик ислоҳотларнинг 
мутлақо янги босқичи бошланишини 
белгилаб берувчи Ўзбекистон Рес-
публикасини ривожлантиришнинг 
бешта устувор йўналиши бўйича 
Ҳаракатлар стратегияси — жамият 
ва давлатни барқарор ривожланти-
ришнинг узоқ муддатли стратегияси 
ишлаб чиқилди.

Ҳаракатлар стратегияси доирасида 
сиёсий тизимни модернизация қилиш, 
чуқур маъмурий ислоҳотлар ўтказиш, 
суд­ҳуқуқ тизимини тубдан қайта кўриб 
чиқиш, судларнинг ҳақиқий мустақилли-
ги ва эркинлигини таъминлаш, иқтисоди-
ётни либераллаштириш, қулай бизнес 
ва инвестицион муҳитни яратиш, мил-
латлараро тотувлик ва динлараро бағри-
кенгликни, пухта ўйланган, ўзаро ман-
фаатли ва конструктив ташқи сиёсатни 
таъминлаш бўйича тезкор ва тизимли, 
ўзаро алоқадор ва бир­бирига боғлиқ 
чора­тадбирлар амалга оширилмоқда.

Ҳаракатлар стратегияси асосида, 
хусусан, 30 дан ортиқ стратегия ва 
миллий дастур, 5 та кодекс, 250 га 
яқин қонун, Президентнинг 3 200 дан 
зиёд фармон ва қарорлари ҳамда 
ижтимоий­иқтисодий, сиёсий­ҳуқуқий, 
илмий­техник, суд­ҳуқуқ, гуманитар ва 
бошқа соҳаларни ривожлантириш бўй-
ича яна кўплаб норматив­ҳуқуқий ҳуж-
жатлар қабул қилинди.

Иккинчидан, янги Ўзбекистон дав-
лати — халқники. Мамлакатда амал-
га оширилаётган ислоҳотларнинг 
асосий мақсади инсон, унинг ҳаёти, 
эркинлиги, шаъни, қадр-қиммати, 
қонуний эҳтиёжлари ва манфаатла-
рини ҳимоя қилишдир. Ўзбекистон 
Президентининг Халқ ва Виртуал қа-
булхоналари фаолияти инсоннинг шах-
сий, сиёсий, иқтисодий, ижтимоий ва 
маданий ҳуқуқлари ва эркинликларини 
таъминлашга катта ҳисса қўшмоқда.

Конституция ва қонунларнинг 
 инсон ҳуқуқлари кафолати сифатида  
Шавкат  Мирзиёевнинг мамлакат 
 Президенти лавозимига киришганидан 
кейин имзолаган дастлабки ҳужжатла-
ридан бири доирасида яратилганида 
ҳам чуқур рамзий маъно бор. Унинг 
ташаббуси билан амалга оширилган 

ЯНГИ ЎЗБЕКИСТОН +УРИЛИШИНИНГ МЕЪМОРИ
биринчи давлат дастури ҳам Халқ би-
лан мулоқот ва инсон манфаатлари 
йили вазифаларини бажаришга бағи-
шланган эди.

Юртбошимиз ташаббуси билан   
Инсон ҳуқуқлари бўйича Ўзбекис-
тон Рес публикасининг миллий 
стратегия си қабул қилиниб, амалга 
оширила бошланди. Фуқароларнинг 
ҳуқуқ ва эркинликларини таъминлаш 
ҳамда инсон ҳуқуқлари бўйича халқа-
ро стандартларни миллий қонунчилик 
ва ҳуқуқни қўллаш амалиётида амалга 
ошириш халқ учун фаровон ва муносиб 
турмуш шароитини яратишга йўнал-
тирилган демократик ислоҳотларнинг 
асосий мезонига айланди. Бугунги кун-
да инсон ҳуқуқлари ва эркинлик лари 
соҳасида Ўзбекистон томонидан рати-
фикация қилинган 80 дан ортиқ халқа-
ро ҳужжатдаги ҳолатлар миллий қонун-
чиликда ўз ифодасини топган.

Энг муҳими, кенг кўламли ислоҳот-
лар халқ ҳаётини, дунёқарашини, тур-
муш тарзини ўзгартирмоқда. Жамият-
да “Янги Ўзбекистонни биргаликда 
қурамиз” деган юксак мақсад шакл-
лантирилган ва “Жамият — ислоҳот-
лар ташаббускори” деган янги та-
мойил кундалик фаолиятнинг асосига 
айланди.

Учинчидан, янги Ўзбекистон кучли 
парламентаризм институти амалда 
бўлган ва “Халқ давлат органларига 
эмас, давлат органлари халққа хиз-
мат қилиши керак” тамойили амалга 
ошириладиган давлатдир.

Мамлакатимизда парламентаризм­
ни ривожлантириш ва мустаҳкамлаш, 
сиёсий партиялар ролини ошириш, 
халқ ҳокимиятини мустаҳкамлаш, дав-
лат ва парламент назорати тўғриси-
даги қонунларни такомиллаштириш, 
давлат ҳокимияти ва бошқаруви орган-
лари ҳисобдорлиги ва шаффофлигини 
таъминлашга қаратилган кенг кўлам-
ли ташкилий­ҳуқуқий чора­тадбирлар 
амалга оширилмоқда. Халқ депутат-
лари кенгашлари фаолияти такомил-
лаштирилиб, уларнинг ваколатлари 
кенгайтирилмоқда ва, энг муҳими, ушбу 
тузилмаларнинг ҳудудларни ижтимо-
ий­иқтисодий ривожлантириш, реал 
даромадларнинг барқарор ўсиши, тур-
муш даражаси ва сифатини ошириш 
масъулияти кучайтирилмоқда. “Элек-
трон парламент” ва “Электрон халқ де-
путатлари кенгаши” тамойиллари ҳаёт-

га татбиқ этилмоқда. 
Қонуннинг ягона манбаи ва яра-

тувчиси халқдир, деган эзгу ғояни 
амалга оширишга алоҳида эътибор 
қаратилмоқда. Қонунлар инсонлар ва 
жамият ҳаётини яхшилаш, қонун ижод-
корлиги сифатини тубдан ошириш, 
қонунчиликни тизимлаштириш ва код-
лаштириш, қонуности ҳужжатлар сони-
ни кескин камайтириш ва “ақлли тар-
тибга солиш” модели элементларини 
жорий этиш учун қабул қилинади.

Тўртинчидан, янги Ўзбекистон 
— инсоннинг ривожланиши ва ис-
теъдоди қадрланадиган мамлакат. 
Бугунги кунда илм­фан, таълим, инно-
вация, технология ва кадрлар замона-
вий демократик жамият тараққиётининг 
ҳал қилувчи омили эканига ҳеч ким 
шубҳа қилмайди. Мамлакат тараққи-
ётини замон талабларига мос равишда 

ишлар натижасида минглаб беморлар 
соғайиб, оилаларига қайтмоқда. 

Ҳар бир инсон давлат раҳбарининг 
“Ҳеч ким ҳеч қачон унутмаслиги ке-
рак: қанчалик қийин бўлмасин, қанча 
маблағ ва имконият талаб этилма-
син, Ўзбекистоннинг биронта фуқа-
роси ўз ҳолига ташлаб қўйилмайди”, 
деган қатъий иродаси ва принципига 
гувоҳ бўлмоқда. Пандемия даврида на-
фақат аҳоли саломатлигини муҳофаза 
қилиш, балки ишини йўқотган фуқаро-
ларга ва тадбиркорларга ёрдам бе-
ришга ҳам биринчи даражали аҳамият 
қаратилмоқда. Маблағлари Соғлиқни 
сақлаш тизими, ижтимоий инфрату-
зилма, аҳоли ва тадбиркорлик субъект­
ларини молиявий қўллаб­қувватлашга 
йўналтириладиган Инқирозга қарши 
курашиш жамғармаси ташкил этил-
ди. 500 мингдан ортиқ тадбиркор ва 8 
миллиондан ортиқ фуқарога қарийб 34 
триллион сўм миқдорида имтиёзлар 
берилиб, ижтимоий нафақалар, мод-
дий ёрдам миқдорини кўпайтириш ва 
аҳоли бандлиги даражасини ошириш 
учун қўшимча равишда 2,6 триллион 
сўм ажратилди.

Конституциявий адолат тамойи-
лини амалда таъминлаш борасида 
ҳам улкан ишлар амалга оширил-
моқда. Камбағалликни қисқартириш 
мақсадида ижтимоий қўллаб­қувват-
лашнинг янги самарали механизмлари 
жорий этиляпти. 590 мингдан зиёд ои-
лани қўллаб­қувватлаш учун 840 мил-
лиард сўм маблағ ажратилиб, қарийб 
300 минг оиланинг меҳнатга лаёқатли 
аъзолари бандлиги таъминланди. Энг 
муҳими, одамларда ўз­ўзини иш билан 
таъминлаш, ишбилармонлик қобилия-
ти ва тадбиркорлик орқали камбағал-
ликдан чиқиш борасидаги тажрибаси 
ва кўникмалари шаклланмоқда. 

Олтинчидан, янги Ўзбекистон — ўз 
халқаро мажбуриятларига содиқ дав-
лат, ишончли ташқи иқтисодий ше-
рикдир. Ўзгариб бораётган Ўзбекистон 
бизнес ва сармоядорлар учун иқтисо-
дий очиқлиги ва жозибадорлиги билан 
тавсифланади, устувор вектори Марка-
зий Осиё бўлган давлатнинг самарали 
ташқи сиёсати унинг қўшнилар билан 
алоқаларни йўлга қўйишига, Афғони-
стон билан ўзаро алоқаларни кучай-
тиришга, минтақавий ва жаҳон дав-
латлари, халқаро ташкилотлар билан 
ҳамкорликни мустаҳкамлашига ёрдам 
беради. Турли халқаро рейтинг ва ин-
дексларда Ўзбекис тоннинг мавқеи ях-
шиланмоқда. Ўзбекистон раҳбарининг 
прагматик ташқи сиёсий ташаббуслари 
бутун дунёда эътироф этилмоқда.

Кўплаб халқаро ташкилотлар ва 
етакчи хорижий экспертларнинг баҳола-
шича, Ўзбекистон Президенти  Шавкат 
Мирзиёев минтақадаги тараққиёт 
“локомотиви” ҳисобланади.  Дун ё даги 

ҳеч бир мамлакатда сўнгги йилларда 
Ўзбекистондаги каби кенг кўламли ис-
лоҳотлар амалга оширилмаган. Тош-
кентнинг яхши қўшничилик сиёсати ту-
файли Марказий Осиё давлатлари илк 
бор бугунги кунда долзарб бўлган мин-
тақавий масалаларни бу қадар очиқ ва 
самимий муҳокама қила бошлади.

Мамлакатимизда “меъмори” 
 Шавкат  Мирзиёев ҳисобланадиган 
янги Ўзбекистонни қуриш бўйича 
амалга оширилаётган кенг кўламли 
ишларга доир кўплаб мисоллар келти-
ришда яна давом этиш мумкин. Умуман 
олганда, бугунги кунда Ўзбекистоннинг 
жаҳонда нуфузи ўсиб бораётгани — бу 
нафақат давлатнинг ҳар томонлама пух-
та ўйланган, қатъий ва мустақил ташқи 
сиёсати натижасидир, балки мамла-
катда демократик ва бозор ислоҳотла-
рини амалга оширишда эришилаётган 
ютуқларнинг халқаро ҳамжамият томо-
нидан эътироф этилиши ҳамдир. 

Янги Ўзбекистон раҳбари — ўз йўли-
дан бориш ҳуқуқини изчил ҳимоя қила-
ётган замонамизнинг саноқли сиёсатчи-
ларидан биридир. Унинг моҳияти эса:

биринчидан, жамиятнинг ўзига хос 
тарихий шарт­шароитлари, унинг мил-
лий, диний ва маданий хусусиятлари 
пухталик билан ҳисобга олинганида;

иккинчидан, иқтисодий ривожла-
ниш ҳамда тараққиётнинг анъанавий 
ахлоқий ва маданий қадриятлар билан 
уйғунлигида;

учинчидан, эски соғлом фикрнинг 
тажрибага асосланмаган назариялар-
дан устунлигида;

тўртинчидан, мафкуралашган кон-
цепциялар устидан ватанпарварлик, 
прагматизм ва ижодий амалиётнинг 
устунлигида. 

Янги Ўзбекистонда бундай ёндашув­
ни амалга оширишнинг амалий нати-
жалари ҳам кўзга ташланмоқда. Таж­
рибали ўқувчи асосийсини осонгина 
кўради, яъни ўз мамлакати ва халқига 
садоқат, соғлом фикр, юксак ахлоқ, те-
ран фикрловчи давлат арбоби, ўз стра-
тегик йўналиши тўғрилигига ишончи ко-
мил сиёсатчининг амалий заковати ва 
темир иродасини. 

Ишонч билан таъкидлаш мумкин-
ки, юртимизда амалга оширилаёт-
ган кенг кўламли ишлар мамлака-
тимизда Учинчи Ренессанс даврига 
пойдевор бўлади, миллий тараққи-
ётимизнинг янги даври, “Миллий 
тикланишдан — миллий юксалиш 
сари” миллий ғоясини амалга оши-
ришга хизмат қилади. Энг муҳи-
ми, бугун биз ушбу ғоялар атрофида 
халқимиз, давлат органлари, фуқаро-
лик жамияти институтлари ва бизнес 
уюшмаларнинг бирлашаётганига гу-
воҳ бўлмоқдамиз. Бу эса олдимизга 
қўйган эзгу мақсадларимизга эришиш 
 гаровидир.

Тараққиёт ва юксалиш йиллари

КОНСТИТУЦИЯВИЙ АДОЛАТ ТАМОЙИЛИНИ АМАЛДА 
ТАЪМИНЛАШ БОРАСИДА ҲАМ УЛКАН ИШЛАР 
АМАЛГА ОШИРИЛМОҚДА. КАМБАҒАЛЛИКНИ 
ҚИСҚАРТИРИШ МАҚСАДИДА ИЖТИМОИЙ ҚЎЛЛАБ-
ҚУВВАТЛАШНИНГ ЯНГИ САМАРАЛИ МЕХАНИЗМЛАРИ 
ЖОРИЙ ЭТИЛЯПТИ. 590 МИНГДАН ЗИЁД 
ОИЛАНИ ҚЎЛЛАБ-ҚУВВАТЛАШ УЧУН 840 
МИЛЛИАРД СЎМ МАБЛАҒ АЖРАТИЛИБ, 
ҚАРИЙБ 300 МИНГ ОИЛАНИНГ 
МЕҲНАТГА ЛАЁҚАТЛИ АЪЗОЛАРИ 
БАНДЛИГИ ТАЪМИНЛАНДИ. ЭНГ 
МУҲИМИ, ОДАМЛАРДА ЎЗ-ЎЗИНИ 
ИШ БИЛАН ТАЪМИНЛАШ, 
ИШБИЛАРМОНЛИК ҚОБИЛИЯТИ 
ВА ТАДБИРКОРЛИК ОРҚАЛИ 
КАМБАҒАЛЛИКДАН 
ЧИҚИШ БОРАСИДАГИ 
ТАЖРИБАСИ ВА 
КЎНИКМАЛАРИ 
ШАКЛЛАНМОҚДА. 

4 ЖАМИЯТ
2020 йил 15 декабрь, 243-сон

Саломатлик

Саломатлик — туман бойлик, 
деб бекорга айтмайди халқимиз. 
Дарҳақиқат, тана соғлом, руҳ те-
тик бўлса, ҳар қандай юмушни уд-
далаш ва муваффақиятли амал-
га ошириш мумкин. Олимларнинг 
айтишича, аҳоли саломатлигини 
мустаҳкамлашнинг 10 фоизи тиб-
биёт ходимларига боғлиқ бўлса, 
қолган 90 фоизига профилактика 
орқали эришилади. 

Шу йилнинг 6 ноябрь куни 
Президентимиз раислигида соғлиқни сақлаш тизимининг бирлам-
чи бўғинини такомиллаштириш ва аҳоли ўртасида соғлом турмуш 
тарзини шакллантиришга бағишлаб ўтказилган видеоселектор 
йиғилишида тиббиёт тизимида мавжуд муаммоларнинг келиб 
чиқишида қишлоқ врачлик пунктлари ва оилавий поликлиника-
ларда хизмат кўрсатишнинг тўғри йўлга қўйилмагани сабаб қилиб 
кўрсатилди. Бунинг натижасида аҳоли тўғридан­тўғри уларга эмас, 
марказий поликлиника ёки клиникаларга мурожаат қилмоқда. Тор 
доирадаги шифокорларнинг асосий вақти маслаҳат бериш билан 
ўтаётгани тиббиёт тизимидаги хиёнат деб баҳоланди. 

Дарҳақиқат, бугунги кунда фуқаролардан келиб тушаётган му-
рожаатларнинг аксарият қисми тиббиёт тизими ва ундаги камчи-
ликлар билан боғлиқ. Аксарият ҳудудларда ихтисослиги мутлақо 
тўғри келмайдиган, хотин­қизлар, эркаклар ва ҳатто болаларга 
ҳам маслаҳатлар бераётган шифокорлар фаолият юритаётгани 
сир эмас. Айни шу ҳолат аҳоли норозилигига, тиббий хизмат кўр-
сатиш сифати тушишига сабаб бўлмоқда. Марказий поликлиника-
ларда ҳалигача турнақатор навбатлар мавжуд, Электрон навбат 
жорий этилмас экан, бу муаммо сақланиб қолаверади. 

Статистик маълумотларга кўра, 2019 йилда республика бўйича 
бир йилда 23 минг бемор гипертониядан, 7 минги инфарктдан, 5 
минги қандли диабетдан, 3,6 минг нафари эса инсультдан вафот 
этган. Бу эса бирламчи тиббий хизматда касалликнинг олдини 
олиш, уни эрта аниқлаш ва ўз вақтида даволаш чоралари кўрил-
маётгани натижасидир.

Афсуски, бугун кўп ҳудудларда қуйи бўғин борлиги эмлаш ёки 
тиббий маълумотнома керак бўлган пайтдагина билиняпти. Бирик-
тирилган ҳудуддаги аҳолининг умумий ҳолати, касаллик турлари 
ва сони бўйича  аниқ маълумот бера олишмайди.

Давлатга тегишли бўлган айрим тиббий пунктларда бепул хиз-
мат белгиланганига қарамай, пуллик хизмат кўрсатилгани ҳақида 
маълумотлар бор. Бу эса аҳоли норозилигини келтириб чиқара-
диган, муаммолар авж олишига сабаб бўладиган, касалликлар 
кўпайишига имкон берадиган ҳолатдир. Демак, аҳолининг тиббий 
маданияти ҳақида гапиришдан олдин тиббий хизмат кўрсатиш си-
фати ва маданиятини ошириш зарур.      

ТИББИЙ ХИЗМАТ 
маданиятини 

юксалтириш зарур
Назир СОБИРОВ,
Олий Мажлис Қонунчилик 
палатаси депутати

ЭЪТИБОР ВА РА)БАТ — ЭРТАНГИ КУНГА ИШОНЧ ОМИЛИ

Давлатимиз раҳбарининг 2019 йил 
10 майда Тошкент шаҳри Учтепа ту-
мани раҳбарлари, маҳалла раислари, 
зиёлилар, мутасаддилар билан ўтка-
зилган учрашувда кўплаб йўналишлар-
да бир қатор вазифалар белгиланган 
эди. Жумладан, туманда саноат ишлаб 
чиқариш ва бошқа соҳаларда ривожла-
ниш даражаси қониқарсиз экани кўр-
сатилиб, тадбиркорликни ривожлан-
тириш, иш ўринларини кўпайтириш, 
таълим масканлари, ички йўллар ва 
коммунал тармоқларни таъмирлаш, 
ёшлар, хотин­қизлар масаласи бўйича 
амалга оширилаётган ишлар талаб да-
ражасида эмаслиги қайд этилганди. 

— Белгиланган вазифалар ижро-
сини таъминлаш мақсадида Учтепа 

Президент ташрифидан сўнг

Ўзбекистон Республикаси Президентининг Халқ қабулхоналари аҳоли ва давлат ўртасида 
чинакам кўприк бўлиб, кўплаб масалалар ўз ечимини топишида муҳим роль ўйнамоқда. Бу 
тизимнинг чинакам ижобий самараси бугун янада яққолроқ кўзга ташланаётир. 

туманидаги 238­умумтаълим мактаби 
биносида тўлиқ реконструкция ишла-
ри бажарилди, — дейди туман ҳокими 
Фарҳод Абдуллаев. — Уч ярим ой да-
вом этган ишлар натижасида илгари 
1200 ўқувчига мўлжалланган мактаб 
2100 нафар ўқувчини ўз бағрига сиғ-
дирадиган бўлди. 900 ўринли иккита 
бино, 220 ўринли фаоллар зали, 4 та 
лингафон ва махсус фан хонаси, 2 та 
зални ўз ичига олган спорт мажмуаси, 
замонавий стадион қурилди. Бундан 
ташқари, тумандаги 13 та мактаб қайта 
таъмирланди. 2020 йилда мактабгача 
таълим қамровини қарийб 100 фоизга 
етказиш бўйича чора­тадбирлар режа-
си ишлаб чиқилди ва изчиллик билан 
амалга оширилмоқда.

Олдин трамвай йўли ўтган Лутфий 
кўчаси кечалари юриш ноқулай, қо-
ронғу ва кўримсиз эди. Президенти-
мизнинг туманга ташрифидан сўнг бу 
кўчанинг 3 километрдан ошиқ қисми 
ўртасидаги яшил ҳудудда замонавий 
сайилгоҳ барпо этилиб, аҳолининг сайр 
қилиши ва мароқли дам олиши учун қу-
лай шароит яратилди. 

Туманда инвестиция ва экспорт бо-
расида ҳам яхши натижаларга эришил-
моқда. Биргина ўтган йилда 23 та ло­
йиҳа амалга оширилиб, мингдан ортиқ 
янги иш ўрни яратилди. Саноат ва хиз-
мат кўрсатиш соҳаларини ривожлан-
тириш мақсадида 2019­2020 йилларга 
мўлжалланган қўшимча инвестиция 
лойиҳалари ишлаб чиқилди. Тошкент 
шаҳрида 2020­2022 йилларга мўлжал-
ланган ҳудудий инвестиция дастури 
доирасида Учтепа туманида умумий 
қиймати 450 миллион долларлик 97 та 
лойиҳанинг амалга оширилиши ва 6 
минг 799 янги иш ўрни яратилиши ре-
жалаштирилган. Жорий йилнинг ўтган 
даврида туман 27,7 миллион доллар-
лик маҳсулот экспорт қилди. Шу билан 
бирга, 53 та лойиҳа ҳисобидан 44,4 
миллион АҚШ доллари миқдорида маб­
лағ ўзлаштирилди. Бунинг 13,9 милли-
он доллари хорижий инвестициядир.

Давлатимиз раҳбари Учтепа тумани 
фаоллари билан учрашувда туманни 
ҳар томонлама ривожлантириш бўйи-
ча алоҳида қарор қабул қилинишини 
таъкидлаган эди. Кўп ўтмай, 2019 йил 
26 сентябрда Вазирлар Маҳкамаси-
нинг “2019­2020 йилларда Тошкент 
шаҳрининг Учтепа туманини комплекс 

ижтимоий­иқтисодий ривожлантириш 
чора­тадбирлари тўғрисида”ги қарори 
қабул қилинди. Мазкур ҳужжат туман-
да ишлаб чиқариш ва меҳнат салоҳи-
ятидан оқилона фойдаланиш, саноат, 
хизмат кўрсатиш соҳаларини ҳамда 
оилавий тадбиркорликни ривожлан-
тириш, бўш турган, қурилиши тугал-
ланмаган бино, иншоотлар ҳамда ер 
майдонларидан самарали фойдала-
ниш бўйича истиқболли лойиҳаларни 
амалга ошириш орқали аҳолининг, ху-
сусан, хотин­қизлар, ёшлар ва кам таъ-
минланган фуқароларнинг бандлигини 
таъминлаш, даромадларини ошириш, 
туманнинг меъморий қиёфасини туб-
дан ўзгартириш, муҳандислик­комму-
никация ва ижтимоий инфратузилмани 
янада яхшилашда муҳим аҳамият касб 
этмоқда.

Шу ҳужжат асосида қиймати 261,6 
миллион АҚШ долларига тенг лойиҳа-
лар ишлаб чиқилди. Туманда ишсиз-
лар сонини камайтириш, ёшларни иш 
билан таъминлаш мақсадида амалга 

оширилаётган инвестиция лойиҳалари 
ҳисобига 1 минг 300 дан зиёд фуқаро 
ишга жойлаштирилган бўлса, 20 дан 
ортиқ йигит­қиз касб­ҳунарга ўргатиш 
мақсадида Бандлик ва меҳнат муно-
сабатлари вазирлиги тасарруфидаги 
мономарказга бепул йўлланма орқали 
юборилди. 2 та “Ёшлар меҳнат гузари” 
ўз фаолиятини бошлади ва 30 дан ор-
тиқ ёш иш билан таъминланди.

Учтепа туманидаги оғир ижтимоий 
вазиятга тушиб қолган, ногиронлиги 
бўлган, фарзандларини тўлиқсиз оила-
да тарбиялаётган ва уй­жой шароитини 
яхшилашга муҳтожларнинг юздан ошиғи 
арзон уй­жойлар билан таъминланди. 
Жумладан, уларнинг 60 нафарига Тош-
кент шаҳри ҳокимлиги томонидан Серге-
ли тумани “Чоштепа” маҳалласида янги 
қуриб битказилган 1 хонали хонадонлар 
Президент совғаси сифатида, 15 нафа-
рига яшаш ҳуқуқи асосида топширилди. 
Қолган 35 нафарига Учтепа тумани ҳо-
кимлиги томонидан тумандаги “Боғобод” 
маҳалла ҳудудида қурилган ижтимоий 

уйлар яшаш ҳуқуқи асосида берилди.
Туманда тиббий ёрдамга муҳтож 

56 нафар хотин­қиз рўйхати шакллан-
тирилиб, туман тиббиёт бирлашмаси 
томонидан уларнинг 28 нафарига ши-
фохоналарда даволаниш учун ордер 
ва йўлланмалар ажратилди, 4 нафа-
ри  “Нуроний” сиҳатгоҳида даволанди.  
24 нафари тиббий кўрикдан ўтказилиб, 
кундузги шифохонада муолажа қилинди.

Тадбиркорлик билан шуғулланиш ис-
тагини билдирган 134 нафар хотин­қизга 
тижорат банклари томонидан имтиёзли 
кредит ажратилишига кўмаклашилди.

Бугун туманда барча соҳаларда амал-
га оширилаётган ишлар иқтисодиётни 
юксалтириш, одамлар турмуш шароити-
ни яхшилаш, таълим, тиббиёт ва бошқа 
соҳаларда бошланган ислоҳотларни из-
чил давом эттириш, ёшлар ва хотин­қиз-
лар бандлигини таъминлаш асосида 
рўёбга чиқмоқда. Айни жараёнда янги 
иш ўринлари яратишга аҳоли фаровон-
лигини таъминлашга катта эътибор қара-
тилаётгани билан аҳамиятлидир.  

Лутфулла СУВОНОВ, 
“Янги Ўзбекистон” мухбири

Туманда инвестиция 
ва экспорт борасида 
ҳам яхши натижаларга 
эришилмоқда. Биргина 
ўтган йилда 23 та лойиҳа 
амалга оширилиб, 
мингдан ортиқ янги 
иш ўрни яратилди. 
Саноат ва хизмат 
кўрсатиш соҳаларини 
ривожлантириш 
мақсадида 2019-2020 
йилларга мўлжалланган 
қўшимча инвестиция 
лойиҳалари ишлаб 
чиқилди.

Жорий йил 22 сентябрь куни Прези-
дентимиз раислигида ўтказилган тармоқ 
ва ҳудудларда рақамли иқтисодиёт ҳамда 
электрон ҳукуматни жорий қилиш масала-
лари бўйича видеоселектор йиғилишида 
таъкидланганидек, Муборак ва Шўртан 
нефть­газ корхоналарида автоматлашган 
диспетчерлик хизмати жорий этилгани ту-
файли йилига 50 миллион куб метр газ ва 
650 минг киловатт­соат электр энергия­
сини иқтисод қилишга замин яратилган. 
Асакадаги автомобиль заводида логисти-
ка, харидлар, хомашё ва бутловчи қисм-
лар ҳаракатини рақамлаштириш орқали 
41 миллион доллар тежаш мумкин. Олма-
лиқ тоғ­кон металлургия комбинатидаги 
Ёшлик­1 ва Қалмоққир конларида транс-
порт мажмуаси автоматлашган бошқарув 
тизимини жорий қилиш ҳам шундай сама-
рали лойиҳалардан. Бу орқали йилига 28 
миллиард сўмлик маблағ тежалмоқда.

“РАҚАМЛИ ОКМК — 2030”  
КОНЦЕПЦИЯСИНИНГ  МОҲИЯТИ

Рангли металлургия саноатининг етакчи 
корхоналаридан бири бўлган, нодир метал-
ларни қазиб олиш ва қайта ишлаш бўйича 
мураккаб мажмуани ўз ичига олувчи “Олма-
лиқ кон­металлургия комбинати” АЖда бу-
гунги кунда 6,5 мингдан ортиқ ишчи­ходим 
меҳнат қилади. Иш ҳажмининг кенглиги 
инобатга олиниб, корхонада жараёнларни 
назорат қилишга йўналтирилган кўплаб ах-
борот­коммуникацион тизимлари амалиёт-
га татбиқ этиб келиняпти.

Мамлакатимизнинг барча соҳа ва тар-
моқларини қамраб олувчи “Рақамли Ўзбе-
кистон — 2030” миллий стратегияси доира-
сида “Рақамли ОКМК — 2030” ривожланиш 
концепцияси ишлаб чиқилган бўлиб,  у ком-
бинатда АКТ соҳаси лойиҳаларини босқич-
ма­босқич жорий этишга қаратилган. Кон-
цепция доирасида амалга ошириладиган 
тадбирлар мавжуд маълумотлар юритиш 
(ёки қоғозбозлик) тизимидан рақамлига 
ўтилиши ва янада юқори ишончлиликда 
сақланиши, маълумотлар қайта ишланиши 
ва чуқур таҳлил этилишига хизмат қилади. 

Бугун комбинатда рақамлаштириш 
жараёни қуйидаги йўналишлар асосида 
олиб борилмоқда. Булар режалаштириш, 
бюджетлаш, ижро ва оператив назорат-
нинг яхлит (умумий) тизимларини яратиш, 
комбинатнинг барча тармоқ бўлинмалари 
жараёнларини бошқариш йўналишлари-
дир. Қолаверса, онлайн режимда ишлаб 
чиқаришнинг муҳим кўрсаткичларига доир 
ишончли ва муҳим маълумотлар билан 
таъминлаш, барча жараёнларни автомат-

Тараққиёт мезонлари

РА+АМЛИ КОН-МЕТАЛЛУРГИЯ
сарф-харажатларни камайтириб,  

иш самарадорлигини 15 фоизгача оширади

лаштириш ва  рақамлаштириш, ҳисобот-
ларни юритишда аниқликни ошириш ва 
ишлаб чиқариш харажатлари маълумотла-
рини шаффофлаштириш ҳамда ускуналар 
ва бошқа фаолиятда вақтни қисқартириш 
ҳисобига ишлаб чиқариш харажатини ка-
майтириш ҳам кун тартибидаги асосий ма-
салалар сирасига киради.

МАЛАКАЛИ КАДРЛАР ЕТАРЛИМИ?

Комбинатнинг барча ишлаб чиқаришини 
техник қўллаб­қувватлаш ва ахборот тизим-
ларини йўналтириш, дастурий таъминоти, 
компьютер ва ташкилий офис техникалари, 
алоқа воситалари, жараёнларни автомат-
лаштирилган тарзда бошқариш каби усту-
вор вазифалар билан ишлаб чиқаришни 
автоматлаштириш бошқармаси шуғулла-
ниб келади. Унинг тасарруфидаги хизмат-
лар ихтиёрида 2700 дан зиёд  компьютер, 
1300 дан ортиқ оргтехника, 1100 нафар 
корпоратив почта фойдаланувчиси, 62 та 
сервер, 37 та ахборот тизими, ресурслар ва 
IT сервислар, 41 йўналишдаги магистрал 
алоқа линиялари, 485 километр дан зиёд 
бўлган ички идоравий АТС ва бошқа тизим-
лар мавжуд бўлган комбинат учун АКТ хо-
димлари етарли даражадами?

— Ахборот технология хизматининг 
марказий операцион хизматида 60 га яқин 
мутахассис ишлайди, — дейди комбинат-
нинг ишлаб чиқаришни автоматлаштириш 
бошқармаси бошлиғи Равшан Маҳсумов. 

— 2018 йилда Олмалиқ шаҳрида Москва 
пўлат ва қотишмалар институтининг фи-
лиали очилган эди. Унда кон­металлургия 
ишлари бўйича мутахассислар тайёрла-
нади. Филиалда геологик жараёнларни 
автоматлаштиришга ихтисослашган фа-
культет ташкил этилган бўлиб, унинг илк 
битирувчиларидан энг иқтидорлилари 
танлаб олинди ва кейинги йили сафимиз-
га қўшилади. Бундан ташқари, ўрта маъ-
лумотга эга ходимлар орасида ахборот 
технологияларига қизиқувчи ва бошланғич 
кўникмалари бор ёшларга сиртқи таълим 
йўналишида малака оширишларига шаро-
ит яратилади. Дастурчиларни тайёрлашга 
қаратилган “Бир миллион дастурчи” ло­
йиҳаси доирасида 200 нафарга яқин ходи-
мимиз билим ва кўникмага эга бўлди. Бу 
ҳам комбинатда IT мутахассислар сони 
ошишига хизмат қилади. 

ТАНГАНИНГ ИККИНЧИ ТОМОНИ

Кон­геология соҳасида ишлаб чиқариш-
ни рақамлаштириш ва унинг самарадорли-
ги тўғрисида узоқ гапириш мумкин. Аммо 
танганинг иккинчи томони ҳам бор: соҳа тў-
лиқ рақамлаштирилса, умрини ва оила таъ-
минотини кон ишларига боғлаган кўплаб 
ишчи­хизматчилар кўчада қолмайдими?

— Индустриянинг эволюцияси, тех-
ника ва технологияларнинг тараққиёти 
натижасида одамларнинг ишлаш шаро-
ити ва эҳтиёжлари ўзгариб бормоқда, 

— дейди Равшан Маҳсумов. — Шуни 
айта оламизки, “Рақамли ОКМК — 2030” 
концепция си доирасида қилинадиган 
ислоҳотлар ишчилар сонининг қисқа-
ришига олиб келмайди. Сабаби, замон 
талабидаги технологияларни йўлга қўй-
иш учун ҳам бизга кадрлар керак. Бу 
талабни ўзимиздаги мавжуд кадрлар са-
лоҳиятини йўналишларига мос равишда 
ривожлантириш, қайта тайёрлаш орқали 
тўлдиришга ҳаракат қиламиз. Қолаверса, 
янги конларнинг очилиши, инвестиция 
лойиҳаларининг ҳаётга татбиқ этилиши 
натижасида ишлаб чиқариш ҳажми ор-
тиб, янги иш ўринлари очилади. Бу ҳам 
кадрларга бўлган эҳтиёжни оширади. 

РАҚАМЛАШТИРИШ НИМА 
БЕРАДИ?

“Иш қуролинг соз бўлса, машаққатинг оз 
бўлур”, дейди доно халқимиз. Келгуси йил-
ларда геология­қидирув ишлари 2 баробар 
кенгайиб, янги истиқболли майдонларни 
аниқлашда замонавий техника ва техноло-
гияларнинг аҳамияти ортиб боради.

— Кўзда тутилган лойиҳалар натижа-
сида комбинатнинг рақамли трансфор-
мацияси учун инфратармоқлар ярати-
либ, ОКМКнинг тоғ­кончилик фаолияти ва 
транспортларни бошқариш тизимига тат-
биқ этилади, — дейди комбинат бошқарув 
раисининг транспорт ва логистика бўйича 
ўринбосари вазифасини бажарувчи Рус­
тамбек Саноқулов. — Бу эса тоғ­кон техно-
логик транспорти воситаларини автомат-
лаштирилган режимда бошқариш имконини 
беради. Натижада экскаватор­автотранс­
порт воситалари мажмуаси иш самара-
дорлиги 5­15 фоиз ошади. Техникаларни 
эксплуатация қилиш харажатлари 8 фоиз 
қисқарса, ёнилғи тежамкорлиги ҳисобига 
сарф­харажатлар 5­10 фоиз камаяди. Бун-
дан ташқари, ҳисобхона, молия ғазначилик, 
маҳсулотларни сотув ва савдонинг асо-
сий операцияларини автоматлаштиришга 
йўналтирилган ERP тизимини жорий этиш, 
алоқа хизматларини модернизациялаш, 
цемент ва металлургия ишлаб чиқаришда 
тайёр маҳсулотлар юклаб жўнатилишини 
назорат қилиш тизимини жорий қилиш ҳам 
кўзда тутилган. 

Ишлаб чиқариш чиқиндилари геоло-
гия соҳасининг муаммоли масалаларидан 
бири ҳисобланади. Маълумотларга кўра, 
бугунги кунда бутун республика бўйича 
айнан кончиликда умумий ҳисобда 3 мил-
лиард тонна техноген чиқинди тўпланиб 
қолган. Рақамлаштириш бу борада уларни 
мониторинг қилиш ва қайта ишлашни йўлга 
қўйишга ёрдам беради. 

Бир сўз билан айтганда, кон­геология 
соҳасига ахборот тизимининг тўлиқ жорий 
этилиши янги иш ўринларининг очилиши, 
нодир металларнинг юқори сифатда қайта 
ишланиши, соф фойданинг ошиши ва баъзи 
харажатларнинг камайишига хизмат қилади. 

Маълумотларга кўра, келгуси уч йилда нефть, газ ва энергетика соҳасида 18 та, металлургия бўйича 
12 та, автосаноат тизимида 9 та, кимё саноатида 8 та, тоғ-кон геология тармоғида 4 та рақамлаштириш 
лойиҳасини амалга ошириш режалаштирилган. Иқтисодиётнинг муҳим тармоқларидан бири бўлган 
рангли металлургия ҳам босқичма-босқич автоматлашган тизимга ўтади. 

Соҳиба МУЛЛАЕВА,
“Янги Ўзбекистон” мухбири

Тил – миллий ғуруримиз

Нодирбек  САЙФУЛЛАЕВ,
Камолиддин Беҳзод 
номидаги Миллий 
рассомлик 
ва дизайн институти 
ректори

Эшмирза АБДУАЛИМОВ,
Ўзбекистон қишлоқ хўжалиги 
вазири маслаҳатчиси 

5ЖАРАЁНЮртимиз технопарклари резидентларини кенг жамоатчилик ва потенциал 
мижозларга тақдим этишга қаратилган роуд-шоулар ташкил этилади. 2020 йил 15 декабрь, 243-сон

Янги Ўзбекистон мактаб остонасидан бошланади

Давлатимиз раҳбарининг шу йил 
6 ноябрдаги “Ўзбекистоннинг янги 
тараққиёт даврида таълим­тарбия 
ва илм­фан соҳаларини ривожлан-
тириш чора­тадбирлари тўғрисида”-
ги фармони таълим соҳасидаги кенг 
кўламли ислоҳотларни янги босқич-
га кўтарди. Ушбу ҳужжат, айниқса,  
мактаб ва олий таълим муассасала-
ри ҳамкорлигини ри вожлантириш, 
улар ўртасидаги интеграцияни яна-
да мустаҳкамлашда муҳим аҳамият 
касб этмоқда.

Дарҳақиқат, бугунги кунда 
умумтаълим мактабларида ўқувчи-
ларга берилаётган таълим­тарбия, 
педагогларга бўлган ҳурмат ва эъ-
тибор тобора  юксалиб бормоқда. 
Устоз­мураббийларнинг жамият-

1992 йилда қабул қилинган Бош Қомусимиз-
нинг 4­моддасида ўзбек тили, мавқеига кўра, 
давлатимиз мустақиллиги рамзларидан бирига 
тенглаштирилиб, давлат тили сифатида белги-
лаб қўйилгани унинг жамиятимиздаги нуфузини 
ёрқин ва тўлиқ ифодалаб турибди. Сўнгги йил-
ларда бу борада амалга оширилган ишлар тили-
миз мавқени яна бир карра юқорига кўтарди. 

Шуни алоҳида таъкидлаш лозимки, давлати-
миз раҳбари ташаббуси билан  “21 октябрь — Ўз-
бек тили байрами куни” деб белгиланиб, мамла-
катимиз миқёсида кенг нишонланмоқда. 

Ўзбекистон Қишлоқ хўжалиги вазирлиги тизи-
мида ҳам давлат тилида иш юритиш борасидаги 
фаолиятни такомиллаштириш бў йича изчил тад-
бирлар амалга оширилмоқда. Аввало, бошқарув 
аппарати ходимларининг лотин ёзувига асослан-
ган ўзбек алифбосида иш юритиш бўйича би-
лим ва малакаларини ошириш мақсадида Тош-
кент давлат аграр университети Ўзбек тили ва 
адабиёти кафед раси профессор­ўқитувчилари  
билан биргаликда 20 соатлик ўқув режа ишлаб 
чиқилди. Мазкур режага асосан видеодарслар 
тайёрланиб, тизимдаги барча ходимларнинг 
ташкилий равишда жамоавий ва якка тартибда 
мустақил ўрганишлари учун кенг имкониятлар 
яратилди. Ўқув машғулотлари жорий йилнинг но-
ябрь ойидан бошланди. Вазирлигимиз бошқарув 
аппарати ходимлари бу борада қуйи бўғиндаги 
касбдошларига ўрнак бўлиши, ибрат кўрсатиши 
лозимки, шу масъулият бизни янада фаол бў-
лишга ундайди, албатта.

Ёш мутахассисларни бошқарув фаолиятига 
тайёрлаш мақсадида вазирлигимиз тизимидаги 
олий таълим муассасалари ўқув режасига ҳажми 
90 соатлик “Ўзбек тилининг соҳада қўлланиши” 
алоҳида фан сифатида киритилди. Бу келгусида 
ёшларимизнинг янада саводхон ва  малакали 
бўлиб иш бошлашларида муҳим аҳамият касб 
этади.

Мамлакатимизда аграр тармоқда амалга 
оширилаётган жадал ислоҳотлар, жорий қили-
наётган илғор хорижий тажриба ва замонавий 
технологиялар, қишлоқ хўжалиги фани, таъли-
ми ва ишлаб чиқариш интеграциялашуви ҳамда 
глобаллашуви жараёнлари соҳада қўлланиб 
келинаётган атамалар анъанавий таркибининг 
ўзгаришига ўз таъсирини кўрсатмоқда. Ушбу ҳо-
латни ҳисобга олиб “Қишлоқ хўжалиги атамала-
ри изоҳли луғати”ни яратиш мақсадида вазирлик 
тизимидаги олим ва мутахассислардан иборат 
таҳрир ҳайъати, қиш лоқ хўжалиги тармоқлари 
бўйича унинг шўъбалари иш бошлади. 

Аграр соҳа тармоқлари ва унинг қадимдан 
ривожланиб келган турли касб­ҳунарларига оид 

даги ўрнини мустаҳкамлаш, ис-
теъдодли ўқувчиларни кашф этиш, 
уларни ўзлари қизиққан ҳамда орзу 
қилган касбга йўналтириш таълим 
соҳасининг муҳим вазифасига ай-
ланди.

Камолиддин Беҳзод номидаги 
Миллий рассомлик ва дизайн инс­
титути Тошкент вилояти Оҳанга-
рон шаҳридаги 9 ­ ҳамда Нураф-
шон шаҳридаги 62 ­ умумтаълим 
мактабларини ўз оталиғига олган. 
Институтимиз ушбу мактабларда 
таълим­тарбия жараёнини янада та-
комиллаштириш ва сифатини оши-
риш, ўқувчи­ёшларнинг ўз истеъдо-
дини тўлиқ намоён этишларига ҳар 
томонлама кўмаклашмоқда.

Таълим муассасаларида ўқув-
чи­ёшларнинг камол топиши ҳамда 
бўш вақтларини мазмунли ташкил 
этишларида Президентимиз илгари 
сурган бешта муҳим ташаббус улкан 
аҳамият касб этяпти. Шу боис, ота-
лиққа олинган мактабларда “Бешта 
муҳим ташаббус куни” деб номлан-
ган маданий­маърифий тадбирлар 
ташкил этдик.

Тадбирларда институтимизда 
фаолият юритаётган таниқли мўй-
қалам усталари ҳамда замонавий 
тасвирий ва амалий санъат соҳаси-
да илмий­тадқиқот қилган ёш про-
фессор­ўқитувчилар ўқувчиларга 
маҳорат дарслари ўтишди,  расм-
лар танлови уюштирилди. Маҳорат 
дарсларида фаол иштирок этган, 
танловда ғолиб бўлган ўқувчилар 
институт томонидан қимматбаҳо 
совғалар билан тақдирланди. 

Мактабларни оталиққа олгани-
миздан сўнг мактаб маъмурияти 
ҳамда маҳаллий ҳокимликлар би-
лан таълим даргоҳларидаги мавжуд 
муаммолар ва уларнинг сабабла-
рини бугунги кун талаблари асоси-
да чуқур ўргандик, бартараф этиш 

йўлларини муҳокама қилдик, таъ-
лим­тарбияни ривожлантириш чо-
ра­тадбирларини ишлаб чиқдик. 

Қувонарли жиҳати, Нурафшон ва 
Оҳангарон шаҳарлари мутасадди-
лари бу ишларимизга хайрихоҳлик 
билдириб, тадбирларимизда бево-
сита қатнашиб, мактаблар фаолия-
тини ривожлантириш, муаммоларни 
биргаликда ҳал этишга тайёр экан-
ликларини маълум қилишди.

Ўрганишларимиз, билдирил-
ган таклиф ва мулоҳазалар асо-
сида мактаблар билан ҳам корлик 
меморандуми имзоладик. Ме ­
морандумда ўзаро ҳамкорликда 
умумтаълим мактабларида таълим 
сифатини ошириш, фан тўгарак­
лари ташкил этиш, ўқувчиларнинг 
ихтисослашган мактаблар, профес-
сионал таълим даргоҳлари, олий 
таълим муассасаларига кириши 
салмоғини ошириш, асосий фан-
ларни яхши ўзлаштиришлари учун 
имконият ва шарт­шароит яратиш, 
умумтаълим мактабида бешта 
муҳим ташаббус доирасида мусиқа, 
рассомлик, адабиёт, театр ва санъ-
атнинг бошқа турларига қизиқишла-
рини ошириш ва истеъдодини юза-
га чиқариш, жисмоний чиниқтириш, 
спорт соҳасида қобилиятини намо-
ён қилишлари, компьютер техноло-
гиялари ва интернетдан самарали 
фойдаланишни ташкил этиш, ўқув-
чи қизларни касб­ҳунарга ўргатиш 
каби бир қатор муҳим вазифалар 
белгиланди.

Бундан ташқари, институт про-
фессор­ўқитувчилари умумтаълим 
мактабларидаги мослаштирилган 
кутубхонани замонавий ҳолатга 
келтириш бўйича амалий ёрдам бе-
риши, дизайн ва ҳайкалтарошлик 
кафедралари профессор­ўқитув-
чилари ҳамда битирувчи курс та-
лабаларини жалб этиб, мактаблар 

ҳудудининг ландшафт дизайни ло­
йиҳасини яратиш режалаштирилган.

Институт вакиллари умумтаълим 
мактабларида дарс жараёнларини 
кузатиб, таҳлил қилиб боради, унинг 
натижаларига мувофиқ мактаб ўқи-
тувчиларида аниқланган камчилик 
ва бўшлиқларни тўлдириш, методик 
ёрдам бериш мақсадида маҳорат 
дарслари, семинар­тренинглар таш-
кил этилади, расм ва чизмачилик 
синфхоналарини кўргазмали қурол-
лар билан жиҳозлашда кўмаклаши-
лади, институтда мактаб ўқитувчи 
ва ўқувчилари учун “Очиқ эшиклар 
куни” ўтказилади.

Мактаблар билан ҳамкорлигимиз 
узоқ муддатга мўлжалланган. Шу 
боис, Нурафшон ҳамда Оҳангарон 
шаҳарлари ҳокимликлари билан уч 
йиллик чора­тадбирлар режасини 
ишлаб чиқдик ва тасдиқладик.

Мактабларда асосий эътибор 
битирувчиларни олий таълим муас-
сасаларига ўқишга киришлари учун 
кўмаклашиш ва касбга ўргатиш, 
иккинчи томондан, қуйи синфлар-
да таҳсил олаётган ўқувчиларни 
қизиқишларига қараб касб­ҳунар, 
санъат турларига йўналтириш, ис-
теъдодларини  юзага чиқаришга қа-
ратилади.

Кузатишларимиз, ўтказилаётган 
тадбир, танлов ҳамда маҳорат дарс­
лари мактабларимизда истеъдодли 
ўқувчилар кўплигини кўрсатмоқда. 
Улар ўз вақтида кашф этилса, тўғри 
йўналтирилса, рағбатлантирилса, 
маҳорати оширилса, чуқур билимга 
эга бўлса, келажакда ўз йўлини то-
пишда адашмайди, қийинчилик ва 
муаммоларга дуч келмайди.

Бугун мамлакатимизда таълим 
соҳасида, хусусан, мактабларимиз-
ни бугунги кун талаблари асосида 
ташкил этишда туб ўзгаришлар 
амалга оширилмоқда. Бу жараёнга 
олий таълим муассасаларининг ҳам 
жалб этилаёт гани бежиз эмас. Чунки 
ҳар икки таълим муассасаси бир­би-
ри билан узвий боғлиқ: бир­бирини 
тўлдиради  ва ривожлантиради. 
Уларни биридан иккинчисини айро 
тасаввур этиб бўлмайди.

Олий таълим муассасаси билан 
ҳамкорликда ишлаган, уларнинг қан-
дай ва нима билан “нафас олаётга-
нини” англаган мактаб педагоглари 
ҳам  ўқувчиларга билим бериш жа-
раёнида ушбу омилларни, албатта, 
инобатга олади. Ўқувчи­ёшларда 
эса мактабдалик пайтидаёқ олий 
таълим ҳақида муайян тасаввур 
пайдо бўлади, қизиқиш уйғонади, 
ўз келажагини янада ёрқинроқ та-
саввур эта бошлайди.

Ушбу ҳамкорликнинг яна бир 
муҳим жиҳати шундаки, энди мак-
таблар эришаётган ютуқлар, йўл 
қўяётган камчиликларга ҳар икки то-
мон ҳам бирдек масъул. Бу, ўз нав­
батида, ўзаро ҳамкорлик самара-
дорлигини янада оширишда муҳим 
омил бўлиб хизмат қилади. 

Мактаблар билан ҳамкорликни 
янада самарали ташкил этиш ва 
уларнинг ривожланишига ҳисса қў-
шиш институтимизнинг устувор ва-
зифаларидан бири сифатида белги-
ланди. Олий таълим муассасаси ва 
мактаблар ўртасида йўлга қўйилган 
бундай ҳамкорлик яқин келажакда 
ўз мевасини бериши шубҳасиз.

МАКТАБ ВА ОЛИЙ ТАЪЛИМ 
МУАССАСАСИ /АМКОРЛИГИ
улар ўртасидаги интеграцияни янада мустаҳкамлайди

ҳамда тараққиётнинг замонавий босқичида пай-
до бўлган илмий­техникавий терминлар, сўнгги 
даврда муомалага кириб келаётган халқаро ва 
хорижий атамаларни жамлаш, уларнинг ўзбек 
тилидаги луғавий ва маънавий изоҳларини ада-
бий меъёрларга мос равишда тайёрлаш ҳайъат 
аъзоларининг асосий вазифаси ҳисобланади. 

Шунингдек, ҳайъат томонидан мавжуд ада-
биётлар, қўлланмалар, луғатлар ҳамда ахбо-
рот­ресурс манбаларидан фойдаланган ҳолда 
қишлоқ хўжалигининг ўзбек тилидаги луғавий ба-
засини бойитиш юзасидан таклифлар тайёрлаш 
каби кенг кўламли иш режалари ҳам белгилаб 
олинди. 

Умуман олганда,  мазкур йўналишда амалга 
ошириладиган ишларни илмий­амалий жиҳат-
дан асослаш мақсадида 3 йилга мўлжалланган 
13 та амалий лойиҳалар тайёрланди. Масалан, 
“Ўсимликшуносликка оид ўзбекча­русча­инглиз-
ча изоҳли луғат”, “Табиий доривор ўсимликлар-
га  оид ўзбекча­русча­инг лизча изоҳли луғат”, 
“Қишлоқ хўжалиги соҳаларига оид атамаларнинг 
ва уларнинг изоҳи бўйича ўзбек  ва рус тилидаги 
соҳа луғати”, “Чет эллик талабалар учун қишлоқ 
хўжалиги йўналишлари бўйича сўзлашув луғати” 
каби лойиҳалар шулар жумласидан.

 Бу лойиҳалар барчамиздан катта ғайрат ва 
масъулият талаб қилади. Эндиги вазифа мана 
шу олдимизга қўйилган эзгу мақсадларни амалга 
ошириш учун ҳамжиҳатликда ишлашдир. Зеро, 
давлат тилини ҳаётимизга, фаолиятимизга кенг­
роқ жорий қилиш бу йўналишдаги масъуллардан 
янада фаол бўлмоғини тақозо этади.

Шу ўринда она тилимизнинг матонатли жон-
куярларидан бири, таниқли адибимиз  Абдулла 
Қаҳҳорнинг талабаларга айтган мана бу сўзла-
рини келтириб ўтмоқчиман: “Сизлар институтни 
битиргандан кейин жойларга бориб ўқувчиларга 
инглиз, немис, француз, испан тилларини ўрга-
тасизлар. Менинг сизларга айтадиган энг зарур 
гапим шуки, сизлар борадиган жойларингизга 
чет тиллар билан бирга, биринчи навбатда, ўз 
она тилимиз — ўзбек тилига чексиз муҳаббат 
туйғусини олиб боринглар! Ўзбек тили ғоят бой, 
ниҳоят чиройли, ҳар қандай фикр ва туйғуни 
ифодалашга қодир эканини амалда кўрсатинг­
лар; қаерда ва қандай шароитда ишламанглар, 
тил маданиятимизнинг машъали бўлинглар!” Бу 
сўзлар замиридаги ҳаётий маъно, эзгу мақсад ва 
тилак нафақат бугунги ёшларимиз, шунингдек, 
ҳар биримиз учун  ҳаётий дастуриламалдир. 

ТИЛ МАДАНИЯТИНИНГ 
МАШЪАЛИ БЎЛАЙЛИК!

“Давлат тили ҳақида”ги қонун 
қабул қилиниши мустақиллигимиз 
йўлидаги дастлабки қадам эди. 
Чунки ўзбек тилига давлат тили 
мақоми берилган 1989 йилда 
ҳали шўролар тузуми ҳукмронлик 
қиларди. Қонуннинг қабул 
қилиниши  маънавий-маърифий 
қийматидан ташқари, тилимизнинг 
қадри, миллатимизнинг қайта 
тикланишида муҳим роль ўйнади.

Муносабат

ҲИНДИСТОН ВА ЎЗБЕКИСТОН ЎРТАСИДАГИ ИННОВАЦИОН ВА ИЛМ-ФАН 
СОҲАСИДАГИ ҲАМКОРЛИК ЯНАДА МУСТАҲКАМЛАНМОҚДА

Ўзбекистон ва Ҳиндистон 
ўртасидаги қадимий илмий, 
маданий ришталар замонлар 
оша янада мустаҳкамланиб, 
ривожланиб бормоқда. Буюк 
аждодимиз — математик 
олимлар орасида энг 
машҳурларидан бири Абу 
Абдуллоҳ Муҳаммад Ибн 
Мусо ал-Хоразмий (783-
850)нинг кўплаб асарлари 
ва рисолалари орасида 
“Ҳинд ҳисоби ҳақида 
қисқача китоб” ўзбек ва 
ҳинд халқларининг илмий 
алоқаларининг нақадар 
узоқ ўтмишга эга эканининг 
яққол мисолидир. 

Айнан шу асар бутун дунёда ҳинд пози-
цион тизимининг тарқалишига замин ярат-
ди. Европаликлар ал­Хоразмийни аввал 
математика оламига ҳинд ҳисоб тизимига 
асосланган арифметикани олиб кирган 
олим сифатида таниган бўлса, кейинчалик 
ўз даврининг даҳо мутафаккири, алгебра 
асосчиси бўлиб тарихга муҳрланди.

Икки мамлакат ўртасидаги бугунги му-
носабатлар, ўз навбатида, илм­фан ва ин-
новациялар соҳасида билимлар алмаши-
нувига, қўшма илмий лойиҳаларни амалга 
оширишга ҳамда сунъий интеллект, на-
нотехнологиялар, робототехника, қишлоқ 
хўжалиги, фармацевтика каби соҳаларни 
энг илғор технологиялар ёрдамида ривож­
лантиришга хизмат қилмоқда. 11 ноябрь 
куни икки давлат раҳбарлари томонидан ўт-
казилган онлайн саммитда давлатларимиз 
ўртасида кейинги йилларда амалга ошири-
лаётган кўп қиррали ҳамкорликни ривож­
лантиришда катта ютуқларга эришилаётга-
ни қайд  этилди.

Ўзбекистон раҳбарининг Ҳиндис тонга 
олий даражадаги ташрифлари доираси-
да эришилган келишувларни бажариш бў­
йича амалга оширилаётган қатор ишлар, 
 Президент Шавкат Мирзиёев ҳамда Бош 
вазир  Нарендра Модининг сўнгги учрашуви 
бу ҳамкорлик кўламининг янада кенгайиши-
га хизмат қилиши шубҳасиздир. Ўзбекистон 
Инновацион ривожланиш вазирлиги ҳозир 
сунъий интеллектни ривожлантириш ва ин-
новацион технологияларни трансфер қилиш 
бўйича Ҳиндистоннинг “Routern.com” компа-
нияси билан алоқаларни йўлга қўйган бўлиб, 
мазкур компания директори Чандраната 
Шарма Инновацион ривожланиш вазирли-

гининг Ҳиндистондаги элчиси этиб тайин­
ланган.

Ҳиндистон Фан ва технологиялар ва-
зирлиги билан ҳамкорликда қўшма илмий 
ло йиҳалар танлови ҳам ўтказилмоқда. Тан-
ловда 137 та ло йиҳа кўриб чиқилиб, 23 та 
истиқболлиси 2021 йилнинг 1­чорагида фан 
ва техника соҳасидаги ҳамкорлик бўйича ўз-
бек­ҳинд қўшма қўмитаси доирасида молия-
лаштирилади. Биотехнология, фармацевти-
ка, катта ҳажмли маълумотлар соҳаларида 
фаолият юритаётган 20 нафар ёш олим ва 
тадқиқотчи ушбу ҳамкорлик доирасида Ҳин-
дистонга стажировкага боришига келишил-
ган. Ҳиндистон маданий алоқалар кенгаши 
(ICCR) томонидан тақдим этиладиган сти-
пендиялар ва Ҳиндистон техник ва иқтисо-
дий ҳамкорлиги дастури (ITEC) бўйича бе-
риладиган грантлар асосида Ҳиндистоннинг 
нуфузли университетларига талабаларни 
ўқишга ва тажриба алмашишга юбориш 
ишлари амалга оширилмоқда.

Уруғчиликни ривожлантириш ҳар бир 
мамлакат учун стратегик масалалардан 
биридир. Озиқ­овқат хавфсизлигига боғлиқ 
мазкур соҳани ривожлантиришда ҳам ҳинд 
ҳамкорларимиз билан алоқалар ўрнатилган. 
“Nath Bio­Genes” компанияси билан ҳамкор-
ликда Самарқанд вилоятида 20 гектар ер 
майдонида юқори технологиялар асосида 
элита уруғ ишлаб чиқаришни ташкил этиш 
бўйича ишлар олиб борилмоқда.

Қўшма акселерация дастурини амалга 
ошириш доирасида Инновацион ривожла-
ниш вазирлиги ҳузуридаги Илғор техноло-
гиялар маркази ҳамда “DEVX” компанияси 
ўртасидаги ҳамкорлик меморандуми асоси-
да 2020 йилнинг 27­31 январь кунлари ушбу 

компания вакилларидан ташкил топган де-
легация Тошкентга ташриф буюрди. Унда 
юртимиз кичик ва ўрта бизнес вакиллари-
нинг ташқи бозорга чиқиш имкониятларини 
баҳолаш, прогнозлаш ва бунга шароитлар 
яратишга қаратилган акселерация дастури 
ишлаб чиқилди. Шунингдек, юртимиз техно-
парклари резидентларини кенг жамоатчилик 
ва потенциал мижозларга тақдим этишга 
қаратилган роуд­шоулар ташкил этилади. 
Бундай тадбирларни ўтказишда ҳинд ҳам-
корларимизнинг бой тажрибасидан фойда-
ланиш орқали маҳаллий маҳсулотларнинг 
экспортини ошириш, инвестицияларни кенг­
роқ жалб қилишга эришиш мумкин.

Ҳиндистон тадбиркорликни ривож­
лантириш институти (Entrep reneurship 
Development Institute of India) билан ҳамкор-
ликда 15 нафар ўзбек стартапчисини тажри-
ба алмашиш учун Ҳиндистонга юбориш бў­
йича музокаралар ўтказилмоқда.

Ҳиндистоннинг “iCreate” компанияси 
ва Инновацион ривожланиш вазирлиги 
ҳузуридаги Илғор технологиялар марка-
зи ўртасида стартап экотизимни яратиш 
бўйича қатор ишлар амалга оширилди. 
Хусусан, oнлайн тарзда стартаплар ўр-
тасида “Идеатон” танлови ўтказилди. 
Мазкур танловнинг 10 нафар ғолиби Ҳин-
дистонга икки ҳафталик стажировкага 
юборилади.

Президентимиз ташаббуси билан 2019­
2020 йиллар давомида Андижон вилояти 
билан Гужарат штати ўртасида муваф-
фақиятли шериклик ўрнатилди. Андижон 
давлат университетида 24­25 февраль 
кунлари Ҳиндистон ва Жанубий  Корея ком-
паниялари иштирокида ҳудудий қиш лоқ 

хўжалиги соҳасидаги минитехнологиялар 
ва инновацион ишланмалар кўргазмаси 
ўтказилди. Кўргазма Фарғона водийсида 
қишлоқ хўжалигида фаолият юритувчи 
корхона ва ташкилотлар қатнашиб, 50 та 
корхона томонидан жами 100 дан ортиқ 
турдаги маҳсулотлар намойиш этилди.

Инновацион ривожланиш вазирлиги 
ҳиндистонлик олимлар ва тадқиқотчилар, 
ҳинд илмий марказлари ва ташкилотлари 
билан яна қатор лойиҳалар устида ишлаш-
ни режалаштирган. Хусусан, Ҳиндистоннинг 
Ўсимликлар генетик ресурслари миллий 
бюроси билан Ўзбекистон Республикаси 
Фанлар академияси ва Қишлоқ хўжалиги 
вазирлиги тасарруфидаги ўсимликлар ге-
нофонди коллекциялари бўйича ихтисос­
лашган илмий­тадқиқот институтлари ўр-
тасида ҳамкорлик ўрнатиш ўта муҳимдир. 
Шу муносабат билан ЎзФАнинг Геномика ва 
биоинформатика маркази ҳузурида Гермо-
плазма марказини ташкил этиш масаласи 
ўрганилмоқда. Гермоплазма, яъни уруғ ёки 
ҳужайра каби тирик генетик ресурс лардан 
ўсимликлар ва ҳайвонларни кўпайтириш, 
сақлаш ва тадқиқ этиш учун фойдаланила-
ди. Гермоплазма маркази ўсимликлар гено-
фондини сақлашга қаратилган стратегия-
мизнинг асосий қисмларидан бири бўлиши 
кутилмоқда.

Ҳозирги кунда дунёда 1 750 та ген банки 
мавжуд бўлиб, уларда 7,4 миллион наму-
на сақланади. Уларнинг аксарияти давлат 
генобанкларидир. Ўзбекистонда ҳам ил-
мий­тадқиқот институтларида турли ўсим-
ликларнинг уруғлари, хусусан, ғўзанинг 32 
минг 580 та намунаси сақланмоқда. Лекин 
улар сақланаётган шароитни қониқарли деб 

бўлмайди. Бу эса олимлар томонидан йил-
лар давомида яратилган ноёб ўсимлик нав­
лари йўқолиб кетииши хавфини туғдиради. 
Шу боис, Гермоплазма маркази ташкил эти-
лиши уларни сақлаш шароити яхшилани-
шига олиб келади, иккинчи томондан, ушбу 
намуналарнинг каталоги ҳам тузилади.

Иқтисодиётнинг турли соҳаларини 
тадқиқ этишни мана шундай каталогларсиз, 
катта маълумотлар базаларисиз тасаввур 
қилиб бўлмайди. Ҳозир олдимизда мана 
шу катта маълумотларни ўзлаштириш ва 
таҳлил қилиш муаммоси турибди. Ўзбекис­
тон илм­фанининг халқаро даражадаги 
рақобатбардошлигини кучайтириш, саноат 
тармоқларининг илм­фан билан алоқала-
рини мустаҳкамлаш орқали корхоналар са-
марадорлигини ошириш учун  Инновацион 
ривожланиш вазирлиги ҳузурида Катта 
маълумотларни таҳлил қилиш марказини 
(Big Data Analytics) тузиш зарур. Ушбу йўна-
лишда Ҳиндистон босиб ўтган йўлни ўрга-
ниш, уларнинг мутахассислари тажрибаси-
дан фойдаланиш, технологияларни қўллаш 
ёки яратиш истиқболли лойиҳалардан бири 
бўлади, деб ҳисоблаймиз.

Умуман олганда, Ўзбекистон ва Ҳиндис­
тон ўртасидаги илмий ҳамкорлик, стартап­
ларни ривожлантириш йўлидаги ўзаро ман-
фаатли алоқаларни ривожлантириш икки 
давлат халқлари фаровонлиги ва равнақига 
ҳисса қўшади. Мамлакатимиз  Президенти ва 
Ҳиндистон Бош вазири иштирокидаги сам-
мит илм­фан ва технологиялар соҳасида 
фаолият юритаётган ташкилотлар, шунинг­
дек, стартапларнинг бирлашишига, қўшма 
тадқиқотларга қаратилган ло йиҳаларни ил-
гари суришга янги туртки бўлади.

Иброҳим АБДУРАҲМОНОВ,
инновацион ривожланиш 
вазири, академик

Учинчи Ренессанс

Холмуҳаммад ХУРРАМОВ, 
Тошкент вилояти Бўка туманидаги “Тошлоқ” жоме 
масжиди имом-хатиби

Аммо хитой, грузин, арман, озар-
байжон Ренессанси тарихи ва ўзига 
хос такомилини махсус тадқиқ қилган 
академик Н.И.Конрад, Ш.И.Нуцубидзе, 
В.К.Чалаян, И.С.Брагинский ва О.Ҳо-
жиев каби олимлар Шарқда ҳам ўзига 
хос Ренессанс жараёни мавжуд бўлган-
лигини илмий далиллар асосида исбот-
лаб берди. Ренессанс айни шу маъно-
да кучли ижтимоий, сиёсий, иқтисодий 
асосда пайдо бўлган “маданий фено-
мен” ёки оламшумул эврилишдир. 

Тарих саҳнасида Марказий Осиё, 
хусусан, Ўзбекистон Шарқ Ренессанси 
марказларидан бири сифатида довруқ 
қозонган.

Президентимизнинг Учинчи Ренес-
санс ҳақида сўз юритиши ва уни мам-
лакатнинг сиёсий­иқтисодий, маъна-
вий­маърифий масаласи сифатида 
кун тартибига олиб чиқиши, албатта, 
бежиз эмас. Бунинг учун бизда барча 
асос мавжуд. Илғор фикрли, янгиликка 
интилувчан, салоҳияти баланд, ғай-
рат­шижоатли қатлам учун ана шундай 
мотивация берадиган, уларни улкан 
марраларга чорлайдиган, руҳлантира-
диган ғоя, режали тизим ва давлатнинг 

Маданият тарихида шундай буюк ҳодисалар борки, уларнинг 
номлари шу ҳодисалардан анча кейинроқ майдонга чиққан. 
Хусусан, “Ренессанс” атамаси ҳам гарчи илк бора XVI 
асрнинг ўрталарида қўлланила бошланган бўлса-да, лекин 
у ифодалаган жараён XII-XIII асрларда амалга ошган. У 
маданият, ижтимоий-иқтисодий ҳаётнинг барча соҳасидаги 
юксалиш, тубдан эврилиш, янгиланиш маъноларини 
англатган. Европа олимлари узоқ муддат Ренессансни фақат 
Ғарб оламига хос ҳодиса, деб талқин этган. 

моддий кўмаги зарур эди. Бу кўпчилик-
нинг кўнглидаги гап, айни муддао бўл-
гани учун уни кенг жамоатчилик мат-
буотдаги чиқишлари, ўзаро мулоқот 
ва нуфузли анжуманларда қўллаб-қув-
ватламоқда.

Бироқ, табиийки, ҳар қандай мақсад-
га эришмоқ учун фақат юксак орзу, эзгу 
муддаонинг ўзи камлик қилади. Катта 
ва буюк мақсадлар ҳаммамиздан чуқур 
билим, қаттиқ меҳнат ва фидойиликни 
талаб этади. Бу, айниқса, таълим ва 
илм­фан соҳаси вакиллари зиммасига  
катта масъулият юклайди.

Президентимиз кўп бор таъкидлага-
нидек, унинг бирламчи ечими — юксак 
таълим, изланиш, ўрганиш, илм­фан-
да салмоқли ютуқларга эришиш, каш-
фиётлар қилиш ва дунёга янгитдан юз 
очишдир!

Давлатимиз раҳбари бу борада илк 
ташаббускор сифатида аниқ йўналиш-
ни, олинадиган маррани, илм олиш-
дек машаққатли меҳнат сафари беш 
босқич: боғча, мактаб, олий ўқув юрти, 
илмий тадқиқот муассасаси ҳамда ои-
ладан иборат бўлишини кўрсатиб бер-
ди.

Қадим ва азим Ўзбекистон диёри 
неча асрлардан буён илм, маданият 
ва ҳикмат манбаи бўлиб, кўплаб олиму 
фузалоларни, муҳаддису шайхларни 
етиштирган, илму фан ютуқларини бу-
тун оламга танитган ва тарқатган макон 
саналади. 

Учинчи Ренессанс ўз­ўзидан амалга 
ошадиган жараён бўлиб қолмай,  ак-
синча, катта меҳнат, машаққат, вақт ва 
узлуксиз саъй­ҳаракатни талаб этади. 
Айни пайтда унинг тамал тоши, пойде-
вори қурилмоқда. Бунда, энг аввало, 
оила муҳим ўрин тутади.

Донишмандларимиз таъкидла-
ганидек, тарбия бола туғилган илк 
кундан бошланади. Бунинг учун ои-
лаларимиз маърифати учун қайғури-
шимиз, бепул китоб тарқатишни яна-
да кенгроқ  йўлга қўйиш, маҳалла ва 
турли муассасаларда маънавият ва 
маърифатни юксалтиришга қаратил-
ган чора­тадбирларни янада кўпроқ 
ташкил этиш, муайян натижаларга 
эришаётган оилаларни рағбатланти-
ришни кучайтириш, ижтимоий кўмак 

(маълум муддатга газ, свет, коммунал 
тўловлардан озод қилиш ёки моддий 
ёрдам) кўрсатиш зарур.

Бугунги кунда мактабгача таълим 
муассасалари ходимларининг  маъри-
фий савияси ва замонавий педагогик 
технологиялар билан ишлаш малакаси 
бугунги кун талабларига жавоб беради, 
деб бўлмайди. Бунга ҳам маълум бир 
имтиёз ёки рағбат орқали эришиш мум-
кин бўлади.

Умумий ўрта мактаб таълими сифа-
тини ошириш борасида сўнгги йилларда 
Президентимиз ташаббуси билан кенг 
кўламли ишлар амалга оширилмоқда. 
Бироқ бу борада ҳали қилинадиган 
ишларимиз кўплиги ҳам ҳеч кимга сир 
эмас. Бизнингча, биринчи галда ўқитув-
чининг синфлардаги фаолиятига, яъни 
ўқувчиларга қай даражада тушунтира 
олиш маҳорати, тушунтириш техникаси-
га қараб баҳо беришни йўлга қўйиш ло-
зим. Бу эса  мактабларда  ўқитиш сифа-
тининг босқичма­босқич ошишига олиб 
келади.

Бугунги кунда олий ўқув юрти ва 

илмий­тадқиқот муассасаларида 
олиб борилаётган янгилик ва ўзга-
ришлар ҳам таҳсинга лойиқ. Айни 
пайтда, бу борадаги энг оғриқли ма-
салалардан бири илмий муассаса-
лар ва мактаб орасида узвийликнинг 
етишмаётганлигидир. Бунга, айниқ-
са, дарсликлардаги нотугаллик ёки 
узилишлар яққол мисол бўла олади. 
Бунинг учун мазкур уч даргоҳдаги 
дарсликлар мувофиқлигини таъмин-
лаш зарур. Илм­фанда эришилган 
ютуқлар мактаб ва олий ўқув юртла-
ридаги дарсликларда мунтазам акс 
этиши лозим. Қолаверса, бу илм­фан 
тараққиётини таъминлайдиган муҳим 
омилдир.

Бу борада камчиликлар ва амалга 
ошириш лозим бўлган вазифалари-
миз талайгина. Масалан, биз X­XII, 
XV асрларда биринчи ва иккинчи Ре-
нессанс даврини юзага чиқарган оли-
му фузалоларимизнинг фақат номла-
рини санаш  ёхуд рўйхатини тузишдан 
нарига ўтмаяпмиз. Уларнинг қайси 
соҳада қандай асарлар ёзгани, қанақа 
кашфиётлар қилганини чуқур билмай-
миз. Олиму фузалоларимизнинг ижо-
ди, кашфиётлари, жаҳон илм­фани 
тараққиётига қўшган ҳиссаси, ҳаёт ва 
фаолиятини таълимнинг барча босқи-
чида  ўқитиш ва ўргатишни йўлга қў­
йиш лозим. Мутафаккир алломалар-
нинг болалик чоғларидан билимни 
қандай даражада ўзлаштирганлари-
ни бир ёдга олайлик. Масалан, Ибн 
Сино, Мирзо Улуғбек ёки Али Қушчи 
Қуръони каримни ўн ёшлигидаёқ ёд 
олган. Алишер Навоий, Бобур  Мирзо 

ўсмирлик чоғларидаёқ ўз даври ва 
ўзидан олдин яшаб ўтган шоирлар-
нинг 50­100 минг мисра шеърини ёд-
дан айтиб бера олган. Шу маънода 
болаларимизнинг  билим олиш кў-
никмасини шакллантиришга жиддий 
эътибор қаратиш зарур. Зеҳни ўткир 
бола ҳар қандай фанни тез ўзлашти-
ра олади. Зеро, Ренессанс даври 
олимларининг қомусийлиги, яъни бир 
вақтнинг ўзида бир неча фан ёхуд 
соҳада оламшумул ютуқларга эриш-
ганининг асосий сабабларидан бири 
ҳам болалик чоғларидан илм олишга 
бўлган катта иштиёқидан.

Албатта, кутилган ютуқ ва натижа-
ларга фақат орзу­ният ёхуд ҳавас би-
лан эришиб бўлмайди. Булар яхши 
хулқ, тартиб­интизом, ўқиш, чуқур би-
лим,  ғайрат ва шижоат билан қўлга 
киритилишини ёш авлод онгига қай-
та­қайта сингдириш лозим. 

Дунё тажрибасидан маълумки, би-
лим олишдаги мунтазамлик, ўқилган-
ларни қайта мулоҳаза қилиш, мустақил 
фикрлаш ва янгиликка интилиш туйғу-
си барча ютуқ ва муваффақиятларга 
эшик очади.

Дарҳақиқат, илм буюк куч. Мамлакат-
ни ҳам, инсонни ҳам тараққий эттирувчи 
таянчдир. Бугунги Ўзбекистонда ёшлар 
илм олиши учун имкониятлар кўлами 
кун сайин кенгайиб бораётир. Ҳар йили 
халқаро фан олимпиадаларида етакчи 
ўринни эгаллаётган иқтидорлар сафи 
кўпаймоқда. Модомики шундай экан, 
ҳеч иккиланмай айтиш жоизки, бизда 
Учинчи уйғониш даври учун пойдевор 
ва барча асос мавжуд.

“ОЛАМНИНГ ХУРШИДИ КУНДИР, 
ОДАМНИНГ ХУРШИДИ ИЛМ”

 XIX аср охири — XX аср бошларига 
келиб эса Мирзо Умрбоқий Шаҳрисаб-
зий, Файзуллахўжа Равнақий, Абдулло 
Раҳмон Гулшаний, Исмоилхон Шаҳри-
сабзий Фақирий, Нажмиддин Асирий, 
Салоҳиддин Маннон ўғли каби йирик 
адабиёт вакиллари ўзбек классик ада-
биёти анъаналарини Шаҳрисабз шаҳри-
да давом эттирганини айтиш жоиз. 

ФАЙЗУЛЛАХЎЖА РАВНАҚИЙ
Равнақий шоирликдан ташқари та-

саввуф тарихига оид асарлар муалли-
фи ҳам бўлган. “Равнақий”, “Рамзий” 
тахаллуслари билан шеърлар ёзган. 
Файзуллахўжа Равнақий хаттотлик 
санъатидан ҳам хабардор эди. Ма-
салан, у “Бисмиллоҳ” сўзини 25 хил 
усулда ёзиб чиққан. Ундан мерос қол-
ган архив ва кутубхона Шаҳрисабздаги 
авлодлари қўлида сақланмоқда. 

 Равнақий отаси изидан бориб, 1919 
йилдан Шаҳрисабз қозиси сифатида 
ишлаган. 1929 йилдан бошлаб қози-
лик судлари йўқ қилиниши муносабати 
билан совет идораларида ҳуқуқшунос 
вазифасида фаолият кўрсатган. Совет 
тузумининг қатағон сиёсати йиллари-
да (1930­1931 йиллар) бу вазифасини 
тарк этишга мажбур бўлган. Бу вақтда 
Файзуллахўжа Равнақий ўзининг шах-
сий архиви ва кутубхонасини яши-
риб, Тожикистонга кетган. 1950 йилда 
Шаҳрисабзга қайтиб келган ва давлат 
ишларида умуман ишламаган. Фай-
зуллахўжа Равнақийнинг дастлабки 
шеърий тўплами “Туҳфатул аҳбоб фи 
тазкиратул асҳоб” номи билан 1915 
йилда Бухорода нашр қилинган. Унинг 
шеърлари, асосан, ишқий ва ижтимо-
ий мавзуларда ёзилган. Равнақийнинг 
шахсий кутубхонасида 100 га яқин 

Толерантлик тушунчасининг ўзбек  тилида турли хил 
маънолари бор: чидамлилик, сабр­тоқатлилик, бардош­
лилик, келишувчанлик, қайишқоқлик, очиқ кўнгиллик, 
кенгфеъллик. Афсуски, ўзаро бир­бирини тушунмас-
лик, билимсизлик ва жаҳолат инсоният ҳаётида ўзаро 
шубҳаланиш ва ишончсизликнинг туғилишига сабаб 
бўлган, бунинг оқибатида эса турли низолар ва қонли 
келишмовчиликлар келиб чиққан. Абу Райҳон Беруний 
“Одамлар билмаган нарсаларига душманлик кўзи билан 
қарайдилар” деганида нақадар ҳақ эди. Билимлар қан-
чалик объектив ва чуқур бўлса, улар замирида юзага ке-
ладиган қадриятлар, баҳолар, дунёқараш ҳам шунчалик 
мустаҳкам бўлади. 

Ўзбек халқи маънавий меросида бағрикенглик ма-
даниятини шакллантиришга қаратилган қадриятлар 
чуқур илдизга эга. Ҳозирги Ўзбекистон ҳудудида ис-
лом дини қарор топгунига қадар ҳам зардуштийлик, 
яҳудийлик, буддавийлик, монийлик, маздакийлик, 
христианлик ва бошқа динлар мавжуд бўлган. Ўлка-
нинг ҳинд ва форс диёрларига туташ ҳудудларида 
Будда таълимотини қабул қилганлар сони кўпчиликни 
ташкил этса, Хоразм, Бухоро, Самарқанд, Фарғона 
ҳудудларида аҳоли асосан зардуштийлик динига эъ-
тиқод қилган. Исломгача бўлган даврда буддавийлик 
Марказий Осиёда ғоявий турмушнинг муҳим таркибий 
қисмларидан бирини ташкил этган. 

Шуни алоҳида таъкидлаш лозимки, бизнинг ўлкамиз-
да динлараро муносабатларда бирорта низо чиққанлиги 
тарихий манбаларда қайд этилмаган. Ана шу анъана-
ларни ўзида мужассам қилган Ўзбекистон маданияти, 
ўз навбатида, нафақат ислом маданиятининг кейинги 
ривожига, балки инсоният маънавиятида бағрикенглик 
фазилатининг ривожига ҳам сезиларли таъсир кўрсатди.

IX асрдан бошлаб ҳозирги ватанимиз ҳудудида ислом 
дини сунний йўналишининг бошқа динлар ва маҳаллий 
урф­одатларга нисбатан бағрикенглиги билан ажралиб 
турган ҳанафий мазҳаби қарор топди. Ҳанафийлик бош­
қа шариат мактабларига қараганда христиан ва яҳудий-
ларга нисбатан мўътадиллик нуқтаи назарида турган, 
Имоми Аъзам мазҳаби бошқа динларга нисбатан ҳам 

Олтин мерос

 қўлёзма китоб сақланган. Бундан 
ташқари, у 10 га яқин асар муаллифи. 
“Рисолайи тариқати ишқия”, “Рисолайи 
чиштия”, “Рисолайи жаҳрияйи ясса-
вия” асарлари шулар сирасидан. 

АБДУЛЛОҲ РАҲМОН 
ГУЛШАНИЙ

Шаҳрисабзда туғилган бу шоир 
умрининг охирги йилларини Қамаши 
туманида ўтказган. Ғазал, мухаммас, 
рубоийлар ёзган. 

1917 йилда танқидий шеърлари 
учун Бухоро амири томонидан зин-
донга ташланади. 1927­1929 йиллар-
да Тошкентдаги Ўрта Осиё давлат 
университетида ўқиб, турли давлат 
идораларида хизмат қилган. 1962 
йилдан Фанлар академиясининг Тил 
ва адабиёт институтида илмий ходим 
бўлиб ишлай бошлаган. Ўзи қолдирган 
маълумотларга кўра, Гулшаний жами 
600 мисрадан ортиқроқ шеърлар ёз-
ган. 1998 йили унинг “Алвидо” шеърий 
тўплами нашр этилган. Абдуллоҳ Раҳ-
мон Гулшаний мураккаб жанрлардан 
бўлган муаммо йўналишида (танқи-
дий) ижод қилишни яхши кўрган. Бун-
дан ташқари, у ҳар байтида ошиқ ва 
маъшуқалар гавдаланган “Тўю тўёна” 
деб номланган достон ёзган. Абдул-
лоҳ Раҳмон Гулшанийнинг қўлёзма 
китоблардан иборат кутубхонаси ҳам 
бўлган. Унинг 2 жилддан иборат “Гу-
листони Гулшаний” девони, 3 жилддан 
иборат тожикча шеърлар тўплами ва 
достонлари ҳозир ЎзФА Шарқшунос-
лик институти фондида сақланмоқда. 

САЛОҲИДДИН МАННОН 
ЎҒЛИ (СОЛИҲИЙ)

Бу шоир ҳам Шаҳрисабзда яшаб 
иждод қилган. У “Шоҳ Аббос ва Шам-
сиқамар” номли тарихий дидактик дос­
тон ёзган. Салоҳиддин Маннон ўғли 
(Солиҳий)нинг асарлари ҳам ЎзФА 
Шарқшунослик институти фондида 

сақланади. У хаттотлик санъати билан 
шуғулланиб, қўлёзма китобларни кўчи-
ришда яхши натижаларга эришган.

* * *
Эътибор берган бўлсангиз, юқо-

ридаги мисоллар Шаҳрисабзда хат-
тотлик яхши ривож топганини кўрса-
тиб турибди. Муҳаммад Юсуфхўжа 
Шаҳрисабзий (Кеший), Ёрмуҳаммад 
Қора Шаҳрисабзийлар хаттотлик 
санъатида машҳурлар бўлишган. Би-
нобарин, Юнусхўжа Шаҳрисабзий 30 
га яқин асарни кўчирган. Масалан, 
Тошкентдаги машҳур хаттот Шоҳму-
род котиб Юнусхўжага тақлид қилиб, 
форс­тожик адабиётининг машҳур 
намояндаси Абдулқодир Бедил де-
вонини бир неча марта шикаста хати 
билан кўчириб, тошбосмада нашр 
қилдирган. 

Ёрмуҳаммад Қора Шаҳрисабзий 
ҳам таниқли хаттотлардан. У 1821­
1876 йиллар мобайнида Алишер 
Навоийнинг биргина “Хамса” асари-
ни 5 маротаба кўчирган. Шаҳрисабз 
хаттотлари кўчирган асарлар кўпин-
ча майда насталиқ хатида битил-
ган. Бундай услубда ёзиш, асосан, 
Шаҳрисабз хаттотларига хос бўлган 
хусусият, десак хато бўлмайди.

Шу ўринда Шаҳрисабздаги тари-
хий обидаларни таъмирлаш, мод-
дий­маданий меросларни асраб­ 
авайлашга муносиб ҳисса қўшиб 
келаётган, эшик, устун ва шу сингари 
буюмларга нақшинкор безак бериб, 
халқига танилган, тажрибали, қўли 
гул уста дурадгор, Китоб тумани-
нинг Панжи қишлоғида яшовчи Олим 
Тўраевни ҳам алоҳида тилга олиш 
мумкин. Тошкентдаги республика 
рассомлик билим юртининг бадиий 
ёғоч ўймакорлиги йўналишини аъло 
баҳоларга тамомлагач, Олим Тўраев 
Шаҳрисабздаги тарихий обидаларни 
қайта таъмирлаш ташкилотига ишга 
киради. 1994 йилгача шу ташкилот-

да фаолият юритиб, 1995 йили Ки-
тоб туманидаги Қўйиоқбой, ҳозирги 
“Панжи” маҳалласи ҳудудида “Уста 
Олим” фирмасини ташкил қилади ва 
12 кишини иш билан таъминлайди. 
Ўймакор уста давлатимиз томонидан 
бир қанча мукофотлар билан тақдир-
ланган. 1998 йил Ўзбекистон Респуб­
ликасининг Биринчи  Президенти 
соврини учун ўтказилган “Ташаббус 
— 1998” танловининг “Энг яхши ҳу-
нарманд” йўналишида совриндор 
бўлган. 2008 йилда айни шу танлов-
нинг “Ҳунармандчиликни ривожлан-
тиришга қўшган ҳиссалари учун” но-
минацияси билан тақдирланган. 

Ҳозирги кунда Қарши шаҳрида-
ги Чармгар, Одина, Хўжаи Жарроҳ 
масжиди каби кўпгина тарихий оби-
далар ҳамда Шаҳрисабздаги Оқса-
рой, Чорсу савдо маркази, Дорут­ти-
ловат, Дорус­саодат мажмуалари, 
Чубин мадрасаси, Қундузак, Малик 
Аштар, Абдушукур оғалиқ масжид-
ларини қайта таъмирлашда Олим 
Тўраевнинг ҳиссаси жуда катта. Шу 
билан бирга, Китоб туманидаги Хў-
жаисфароз зиёратгоҳи айвонлари, 
устун ва шифтларини ва Хўжа илм 
макони, Ҳазрати Бешир зиёратгоҳла-
ридаги нақшинкор безакларда ўйма-
кор устанинг дастхатини кўришимиз 
мумкин. 

 Хулоса ўрнида айтиш жоизки, 
бугун юртимиз ёшлари, шу жумла-
дан, қашқадарёлик келажагимиз во-
рислари учун ҳам кенг имкониятлар 
эшиги очилган. Айниқса, давлатимиз 
раҳбарининг ўзи уларнинг ташаббус­
ларини қўллаб­қувватлаб, керакли 
маблағларни йўналтираётган бир 
пайтда шаҳрисабзлик йигит­қизлар 
ҳам буюк аждодларига муносиб ав-
лод бўлишга бел боғлаганига шубҳа 
йўқ. 

Шаҳрисабзни адабиёт ва санъат асарларини 
севувчилар, ижодкорлар маскани, десак 
муболаға бўлмайди. XV-XIX асрларда шаҳардан 
Айюб Шаҳрисабз ибн Абулбарака, Лозимий 
Кеший, Нажмий Кеший, Ҳаким Шаҳрисабзий, 
Фараҳ Шаҳрисабзий каби шоирлар етишиб 
чиққан.

Соҳиба ОЧИЛОВА,
Шаҳрисабз давлат 
музей-қўриқхонаси 
ходими

Дилнавоз ТОЖИБОЕВА,
Тошкент давлат юридик 
университети
катта ўқитувчиси

Маърифат

сабр­тоқатлилиги билан ном қозонган. Шу даврда ди-
ёримиздан етишиб чиққан йирик уламолар асарларида 
тоқатлилик, сабрлилик, диний бағрикенглик ғоялари кенг 
тарғиб этилган. Жумладан, мотуридия ақидавий йўнали-
ши асосчиси Абу Мансур ал­Мотуридий Қуръони карим 
оятларининг тафсирига бағишланган “Таъвилот аҳли 
сунна”  асарида “Ҳаж” сураси 40­оят тафсирида: “Черков 
ва синагогаларни вайрон этиш ман этилади. Шунинг учун 
ҳам, мусулмонлар юртида шу давргача улар бузилмай 
сақланиб қолган. Бу масалада аҳли илм орасида ихти-
лоф йўқдир”, — дея таъкидлаганди. 

Тарихдан маълумки, Амир Темур исломни мутаас-
сибликдан холи, умуминсоний эътиқод деб тушунган. 
Унинг комил эътиқоди бошқа динларни рад этиш ҳи-
собига бўлмаган, ўз салтанатидаги бошқа дин вакил-
ларига ҳам ғамхўрлик кўрсатган. Бу эса Европанинг 
чуқур эҳтиромини уйғотган. Франция қироли Карл VI 
Соҳибқиронга бўлган эҳтиромини шундай баён этган: 
“Сиз жаноби олийларига кўпгина насронийларга кўр-
сатган эҳтиромингиз, ғамхўрлигингиз ва тақдим этган 
инъомларингиз учун ўз миннатдорлигимизни изҳор 
этгаймиз. Биз ҳам Сизнинг одамларингиз фойдасига, 
имкон бўлса, уларга мувофиқ ёки ортиқроқ муносабат-
да бўлишга тайёрмиз”.

Амир Темурнинг Европа давлатларидаги элчиси — 
архиепископ Иоанн ўзининг “Memorire sur Tamer et sa 
cour” китобида Амир Темур шахсиятини шундай таъ-
рифлайди: “Темур ажнабий савдогарларни, хусусан, 
франк ва насронийларни яхши кутиб олади, уларга бу-
тун юрти бўйлаб хавфсизлик, ғамхўрлик ва ёрдам кўр-
сатади”.

Ўзбекистон  Респу блик аси  Президенти         
Шавкат  Мирзиёев БМТ Бош Ассамблеясининг 72­сес-
сиясида  сўзлаган нутқида сессия иштирокчиларига 
Бош Ассамблеянинг “Маърифат ва диний бағрикенглик” 
деб номланган махсус резолюциясини қабул қилиш 
таклифи билан мурожаат қилди. Бу муҳим ҳужжатнинг 
асосий мақсади — барчанинг ҳар томонлама таълим 
олиш ҳуқуқини таъминлашга, саводсизлик ва жаҳолатга 
барҳам беришга кўмаклашишдан иборатдир.

Юртбошимиз ушбу резолюция бағрикенглик ва ўзаро 
ҳурматни қарор топтириш, диний эркинликни таъмин-
лаш, эътиқод қилувчилар ҳуқуқини ҳимоя қилиш, улар-
нинг камситилишига йўл қўймасликка кўмаклашишга 
қаратилиши даркорлигини таъкидлаган эди. Ушбу резо-
люция БМТ Бош Ассамблеясининг 2018 йил 12 декабр-
даги ялпи сессиясида қабул қилинди. 

2018 йил 16 апрелда Ўзбекистон Республикаси 
 Президентининг “Диний­маърифий соҳа фаолиятини 
тубдан такомиллаштириш чора­тадбирлари тўғрисида”-
ги фармонида ҳам қатор вазифалар белгиланган. 

Мазкур вазифаларни самарали бажариш учун эса 
диний­маърифий ташкилотларнинг моддий­техника 
таъминотини мустаҳкамлаш, соҳа вакиллари меҳнатини 
муносиб рағбатлантириш ва ижтимоий ҳимоясини ку-
чайтиришдек аниқ чоралар кўрсатилган.

Дарҳақиқат, ёшларда диний бағрикенглик мадания-
тини шакллантириш ҳозирги куннинг энг долзарб маса-
лаларидан ҳисобланадики, у биз — педагоглардан мун-
тазам тарзда фидойилик кўрсатиб ишлашни, ҳар бир ёш 
тақдирига худди ўз фарзандимизга бўлгандек дахлдор-
лик ҳисси билан ёндашишни талаб қилади.

БАҒРИКЕНГЛИК

Глобаллашув жараёни кучайиб 
бораётган ҳозирги даврда 
динлар, айниқса, ислом динидаги 
бағрикенглик тамойилларини 
ёритиш ва  ёшлар онгига сингдириш 
муҳим вазифа ҳисобланади. Диний 
бағрикенглик ғояси — хилма-
хил диний эътиқодга эга бўлган 
кишиларнинг бир замин, бир 
Ватанда, олижаноб ғоя ва ниятлар 
йўлида ҳамкор ҳамда ҳамжиҳат 
бўлиб яшашини англатади. 

маданиятлар ривожига хизмат қилади 

ША/РИСАБЗ — УСТА ХАТТОТЛАР, 
МО/ИР ЎЙМАКОРЛАР ЮРТИ

